
TO‘QIMACHILIK VA CHARM SANOATI 
AHOLI BANDLIGI VA EKSPORTDA 
KATTA ULUSHGA EGA TARMOQ

Yangihayot tumaniga kirib borar ekanmiz, 
xayolimga birinchi kelgan fikr shu boʻldi: 
momom ming karra haq. Nega haq boʻlmasin?! 
Axir shu yerlarda ishlab va yashayotgan meni 
ham bu yerdagi oʻzgarishlar, yangilanishlar 
hayratga solyapti-ku!

Prezident tashrifidan so‘ng

E’TIBORSIZ  QOLMAYDI
BU YURTDA  HECH  KIM

Bu tarmoqlar aholi bandligi va eksportda 
katta oʻringa ega. Xususan, ularga tegishli 
korxonalarda 430 ming fuqaro ish bilan 
taʼminlangan. Yengil sanoatning jami ishlab 
chiqarishdagi ulushi 14 foizni, eksportda  
16 foizni tashkil qiladi.

Lekin bugungi murakkab sharoitda tashqi 
bozordagi vaziyat tez oʻzgaryapti. Buning 
taʼsirida eksport narxlari ip-kalavada 9 foizga, 
gazlamada 15 foizga, tayyor mahsulotda  
13 foizga tushgan. Asosiy eksport bozorlarimizda 
tayyor mahsulot olish kamaygan.

Yigʻilishda bu vaziyatga moslashib ishlash, 
ichki imkoniyatlarni toʻliq safarbar etish 
choralari muhokama qilindi.

Yanvar-noyabr oylarida toʻqimachilik 
eksporti 2,6 milliard dollarni tashkil qildi. 
Sohadagi imkoniyatlar hisobiga buni oshirish 
mumkinligi taʼkidlandi.

Jahon bozorida tola narxi pasayib borayotgan 
sharoitda tola va ip-kalavani chuqur qayta 
ishlashni koʻpaytirish zarurligi qayd etildi. 
Buning uchun mato ishlab chiqarish va boʻyash 
korxonalarini qoʻshimcha qoʻllab-quvvatlash 
choralari belgilandi. Soha masʼullari oldiga 
ip-kalavani qayta ishlash darajasini 70 foizga 
yetkazish vazifasi qoʻyildi.

Shu bilan birga, bu yil qoʻy va echki 
terisi eksportidan 10 foizlik yigʻim bekor 

qilingani natijasida 3 million dollarlik eksport 
shartnomalari tuzilgan. Ushbu tajribani kelasi yil 
ham davom ettirib, eksportni oshirish boʻyicha 
topshiriqlar berildi.

Charm sanoati korxonalarini xomashyo 
bilan uzluksiz taʼminlash choralari va 
kelgusidagi rejalar boʻyicha masʼullarning 
hisoboti eshitildi.

Charm sanoatida bichuvchi, tikuvchi, kosib 
kabi oʻrta boʻgʻin kadrlari yetishmayotgani, 
bu yoʻnalishda yiliga bor-yoʻgʻi 167 nafar 
mutaxassis tayyorlanayotgani koʻrsatib oʻtildi. 
Shu bois, poyabzal ishlab chiqarish rivojlangan 
Andijon, Namangan, Fargʻona, Samarqand va 
Toshkent viloyatlaridagi yetakchi korxonalarni 
texnikumlarga bogʻlab, “dual taʼlim”ni yoʻlga 
qoʻyish zarurligi aytildi.

Yigʻilishda kelgusi yilga moʻljallangan 
rejalar haqida ham axborot berildi.

Qayd etilganidek, yengil sanoat tarmogʻiga 
2 milliard dollardan ortiq xorijiy investitsiya 
jalb qilib, 82 ta yirik loyihani amalga oshirish 
hamda 25 mingta ish oʻrni yaratish koʻzda 
tutilgan. Toʻqimachilik mahsulotlari eksportini 
4 milliard dollarga, charm mahsulotlari 
eksportini 250 million dollarga olib chiqish 
maqsad qilingan.

OʻzA

Mamlakatimiz aholisi 37 milliondan 
oshdi. Shu yilning oʻzida 215 mingta oila 
paydo boʻldi. Albatta, bularning barchasi uy-
joyga talabni koʻpaytiradi.

Joriy yilda 100 ming xonadonli koʻp 
qavatli uylar foydalanishga topshiriladi. 
Kelgusi yilda 120 ming xonadonli uylar 
qurilishi rejalashtirilgan.

Shu bilan birga, talab koʻpligidan 
foydalanib, bu sohada insofsiz biznes 
qilayotganlar ham bor. Toʻlov tizimi 
tartibga solinmagani, raqamlashtirish va 
ochiq-oshkoralik yoʻqligi bunga yoʻl ochib 
beryapti. Yangi uylarni olmoqchi boʻlgan 
odamlar pulini bank orqali emas, toʻgʻridan 
toʻgʻri quruvchiga berayotgani uchun bu 
mablagʻlar “soya”da qolyapti. Koʻp hollarda 
uylarni topshirish muddati kechikib, aholi 
toʻlagan pullar “muzlab” turibdi. Ulushdorlik 
shartnomalari hech qayerda roʻyxatga 
olinmay, faqat quruvchining manfaatiga 
xizmat qilyapti.

Shu bois, davlatimiz rahbari 23-sentabr 
kuni qurilish industriyasi boʻyicha oʻtgan 
yigʻilishda uy-joy sotib olishda aholi 
mablagʻlarini kafolatlaydigan tizim yaratish 

topshirigʻini bergan edi. Taqdimotda bu 
boradagi takliflar koʻrib chiqildi.

Qayd etilganidek, xorijiy davlatlarda 
“yescrow” tizimi tajribadan oʻtgan. Unga 
koʻra, buyurtmachi va tijorat banki oʻrtasida 
tuziladigan shartnomaga asosan, har bir 
qurilish inshooti boʻyicha “yescrow” 
hisobvaragʻi ochiladi. Koʻchmas mulk 
uchun kelishilgan mablagʻlar ushbu 
hisobvaraq orqali amalga oshiriladi. Unda 
yigʻiladigan mablagʻlar asosida tijorat 
banklari buyurtmachiga pasaytirilgan 
foizda kredit taqdim etadi. Qurilish bitgach, 
xaridorning hisobvaragʻidagi pul developer 
tashkilotga oʻtkaziladi. Quruvchi oʻz 
majburiyatini bajarmagan taqdirda, bu 
pul egasiga qaytarib beriladi. “Yescrow” 
hisobvaragʻida turgan mablagʻlarga undiruv 
qaratilmaydi.

Prezidentimiz takliflarni maʼqullab, bu 
borada huquqiy asos yaratish, mazkur tizimni 
qurilishga aloqador vazirlik va idoralarda 
integratsiya qilish boʻyicha koʻrsatmalar 
berdi.

OʻzA

Prezident Shavkat Mirziyoyev 12-dekabr kuni toʻqimachilik 
va charm sanoatidagi islohotlar natijadorligini yanada oshirish 

chora-tadbirlari boʻyicha yigʻilish oʻtkazdi.

YANGI UY-JOYLAR QURILISHI 
EHTIYOJMAND AHOLI 

MANFAATLARIGA XIZMAT QILSIN
Prezident Shavkat Mirziyoyev 

uy-joy qurilishida aholi mablagʻlarini 
kafolatlash tizimiga oid taqdimot bilan tanishdi.

YAXSHI QONUN XALQQA 
HURMAT IFODASIDIR

Jahon siyosati tarixida qonunlar xalqning vijdonini ifodalashi kerakligi 
haqida koʻp hikmatli fikrlar aytilgan. Oliy Majlis Qonunchilik 
palatasi va Senatining saylovdan keyingi birinchi majlislarida 
milliy parlamentimizning qonun ijodkorligini kuchaytirish boʻyicha 
bildirilgan taklif-tashabbuslar shunday hikmatlarga monand boʻldi.

Mohiyatiga koʻra, Oliy Majlis va 
xalqimizga davlatimiz rahbarining navbatdagi 
murojaatnomasi sifatida qabul qilingan 
chiqishlarda qonun ijodkorligi borasida milliy 
tajriba hamda dunyodagi ilgʻor tendensiyalarga 
alohida eʼtibor qaratiladi. Umuman, 

Prezidentimizning takliflari parlamentimiz 
faoliyatining asosiy yoʻnalishlarini ifodalab 
bermoqda.

Davomi 2-betda

Azamat oʻrta maktabni bitirgach, oʻzi orzu qilganidek, 
oliygohga oʻqishga kirmoqchi edi. Afsuski, shunchaki umid bilan ish 

bitmas ekan. U chekka qishloqda tugʻilib oʻsgan. Oilaviy sharoiti uning 
oʻqishiga imkon bermasdi. Yigit taqdirga tan berganicha qolaverdi.

Bekorchilikdan yomoni yoʻq. Oliygohga 
oʻqishga kirmagach, kunni behuda 
oʻtkazadigan boʻlib qoldi. Biror joyda ishlay 
desa, qishloqda korxona yoki muassasaning 
oʻzi yoʻq. Izlanib, harakat qilgan bilan tayinli 
narsaga erishib boʻlmaydi. Har bir ishning 
boshini tutish uchun mablagʻ zarur. Oʻzicha 
kredit olish istagida tumandagi banklarga 
murojaat qilib koʻrdi. “Ertaga keling”, “Indin 

keling”, “Falon hujjat kerak, maʼlumotnoma 
kerak” bilan ovora qilishgani qoldi, xolos. 
Shu orada oʻrtoqlaridan biri chetga ishga 
ketayotganini aytib qoldi. Buni eshitgan 
Azamat ham unga hamrohlik qiladigan 
boʻldi. Ota-onasidan ruxsat soʻrab, yoʻlga 
tushdi. 

“Odamzodning qoʻli gul. Sharoit va ishtiyoq boʻlsa, uddalab 
boʻlmaydigan yumushning oʻzi yoʻq”. Yoshligimizda biror vazifa 

qarshisida kalovlanib, xuddi uni bajarish imkoni yoʻqdek tuyulgan 
paytlarda momom shu gapni koʻp takrorlardi.

“TO‘SIQSIZ  MUHIT”
YOXUD BARCHA UCHUN 

TENG IMKONIYAT

Ta’lim odimlari

Alohida eʼtibor va gʻamxoʻrlik talab etadigan 
bola bilan gaplashsangiz, koʻnglingiz ozurda boʻlishi shubhasiz. 
Taqdir sinovi uni chetlab oʻtmagani, imkoniyati tengqurlari bilan 
barobar emasligidan ogʻrinasiz. Hayotning ana shu sinovlari 
qarshisida mardona turgan bu murgʻak qalb anchayin sabr-
bardoshli, matonatli, ruhan dadil, bilim va hunar egallashga istagi 
kuchli ekani hayratingizni oshiradi. Shunda ichki olamning – qalb 
va ruhning salomatligida gap koʻpligini anglaysiz.

Davomi 5-betda

Davomi 4-betda

Davomi 3-betda

MAHALLA OBODLIGIGA HISSA QO‘SHMOQDA

Toʻgʻri, bu tomonlarga oxirgi marta, 
adashmasam, bundan 6 yil oldin kelgandim. Bu 
joylarning oʻsha paytdagi manzarasini yaxshi 
xotirlayman: yoʻli oʻnqir-choʻnqir, suv, gaz, 
elektr taʼminoti abgor, shahar boʻlib shahar, 
qishloq boʻlib qishloqqa oʻxshamas bir joylar 

edi. Bugun-chi? Birgina “Xushnud” mahalla 
fuqarolar yigʻini  hududini aylanib,  olgan 
taassurotim shu boʻldi: bugun Yangihayotda oʻz 
nomiga mos yangi hayot joʻsh urmoqda.

“Xushnud”da xushhol 
boʻlasiz 

Prezidentimiz oʻtgan oyda poytaxtimizning 
Yangihayot tumaniga tashrifi asnosida 

Xushnud mahallasida boʻlib, aholi hayoti, 
hududdagi oʻzgarishlar bilan tanishgan 
edi. Davlatimiz rahbari bilan uchrashuvda 
mahalla faollari va nuroniylar keyingi 
yillarda Yangihayot tumani jadal oʻzgargani, 
yangi transport yoʻllari va korxonalar qurilib, 
hayot tubdan oʻzgarganidan mamnunligini 
aytib, ezgu tilaklarini izhor etdi.

Munosabat

“XUSHNUD”NING BUGUNIDAN ROZI, 
ERTASIDAN MAMNUN ODAMLARI

Qonunlar ijrosini doimiy baholab borish boʻyicha 
yangi tizim yoʻlga qoʻyildi. Asosiy maqsad — qabul qilingan qonun amaliyotda ishlashi, 

odamlar hayotida sezilishi lozim.

Oʻz navbatida, bu ishlarning 2025-yilda 
ham bardavom boʻlishi har birimizga 
bevosita bogʻliq. Kattami-kichikmi, hech bir 
jarayon, voqea yoki hodisa eʼtiborimizdan 
chetda qolmasligi zarur. Jamiyatdagi har 
qanday kamchilik yoki nuqson, atrofimizda 
roʻy berayotgan voqealar, ayniqsa, 
odamlarning kundalik turmushi, hayoti, 
sogʻligʻi, xususan, farzandlarimiz xavfsizligi 
va emin-erkinligiga salbiy taʼsir koʻrsatuvchi 
xatti-harakat va urinishlarga munosib baho 
berish, masʼullar va keng jamoatchilik 
eʼtiborini qaratish kundalik ishimizning bir 
qismiga aylanishi lozim.

Binobarin, Yangi yil bayrami 
yaqinlashayotgan, shukuhli kunlar eshik 
qoqib turgan hozirgi pallada roʻy berishi 
mumkin boʻlgan turli dilxiraliklarning oldini 
olish ham ustuvor vazifamizdir. Bayram 
arafasida ayrim “tadbirkor”lar, manfaatidan 
boshqa narsani koʻra olmaydigan kimsalar 
moʻmay daromad ilinjida noqonuniy 
ishlarga qoʻl urishga intiladi. Pirotexnika 
vositalarining noqonuniy aylanmasi bilan 
bogʻliq xatti-harakatlar shular jumlasidan.

Bunday nojoʻya harakatlar xalqimizning 

mentalitetiga ham, amaldagi qonunchilikka 
ham mutlaqo toʻgʻri kelmaydi. Zero, 
mamlakatimizda huquqbuzarliklar 
profilaktikasi, jumladan, pirotexnika 
buyumlari savdosining oldini olish boʻyicha 
tadbirlar samaradorligini oshirishga 
qaratilgan tizimli ishlar bajarilmoqda. 

Fuqarolarning hayoti va sogʻligʻi, 
jismoniy va yuridik shaxslarning mol-
mulkini muhofaza qilish boʻyicha saʼy-
harakatlarni kuchaytirish, shuningdek, 
huquqiy taʼsir choralarini qoʻllash chogʻida 
mutanosiblikning konstitutsiyaviy prinsipiga 
rioya etilishini taʼminlash maqsadida 
pirotexnika buyumlarining qonunga 
xilof muomalasi bilan bogʻliq maʼmuriy 
javobgarlik choralari kuchaytirildi. 

Jumladan, Maʼmuriy javobgarlik 
toʻgʻrisidagi kodeksning pirotexnika 
buyumlarining qonunga xilof muomalasi, 
deb nomlanuvchi 1851-moddasi qismlarga 
ajratilib, har bir qilmish uchun alohida 
sanksiyalar belgilandi.

Mazkur moddaning birinchi qismida 
pirotexnika buyumlaridan qonunga xilof 
ravishda foydalanganlik huquqbuzarlik 
ashyolarini musodara qilib, bazaviy 
hisoblash miqdorining besh baravaridan 
(1 million 875 ming soʻm) yigirma 
baravarigacha (7 million 500 ming soʻm) 
miqdorda jarima solishga;

ikkinchi qismida ularni noqonuniy ishlab 
chiqarganlik, tayyorlaganlik, saqlaganlik, 
tashiganlik, joʻnatganlik, olib chiqqanlik 
huquqbuzarlik ashyolarini musodara qilib, 
bazaviy hisoblash miqdorining oʻn besh 
baravaridan (5 million 625 ming soʻm) oʻttiz 

Bunda parlamentimiz faoliyatidagi yutuqlar 
bilan birga eʼtibordan chetda qolgan masalalar, 
foydalanilmagan imkoniyatlar, avvalo, qonun 
loyihalari sifati boʻyicha  eʼtirozlar borligi, 
toʻgʻridan toʻgʻri ishlaydigan va aniq ijro 
mexanizmlariga ega qonunlar ulushi kamligicha 
qolayotgani koʻrsatib oʻtildi.

Albatta, biz — xalq vakillari qonun 
loyihalarining ilmiy asoslanganiga chuqur eʼtibor 
qaratishimiz lozim. Buning uchun Parlament 
tadqiqotlari instituti hamda mamlakatimizdagi 
ilmiy institutlar, “aql markazlari” bilan hamkorlikni 
yanada kuchaytirish, ularning imkoniyatidan 
toʻlaligicha foydalanish lozim boʻladi.

Hayotga, odamlarga yaqin
Qonun ijodkorligi jarayoni, avvalo, 

jamiyatimizdagi dolzarb muammolar yechimi, 
xalqimizning ogʻirini yengil qilishga qaratilishi 
kerakligi taʼkidlandi. 

Jumladan, eskirgan uylar oʻrnida zamonaviy 
koʻp qavatli uy-joylar qurish uchun “Renovatsiya 
toʻgʻrisida”gi hamda fuqarolarning uy-joy qurilishiga 
jalb etilgan mablagʻlarini kafolatli himoya qilishga 
qaratilgan qonunni qabul qilish taklif qilindi.

Saylovoldi uchrashuvlarda, muloqotlar va 
murojaatlarni oʻrganish jarayonlarida ayni shu 
masalalar bugun qanchalik dolzarb ekaniga 
bevosita guvoh boʻldik. Respublikamizning 
barcha hududlarida, tuman-shaharlarda 
yangi uy-joylar qurilyapti, yurtdoshlarimiz, 
ayniqsa, yangi va yosh oilalar ularni yaxshi 
niyatlar bilan xarid qil yapti. Lekin huquqiy 
asoslarning toʻliq emasligi ayrim holatlarda 
jiddiy muammolarni keltirib chiqarmoqda. 
Oqibatda oilalar jabr koʻryapti. Davlatimiz 
rahbari ayni shu masalani hal qilish boʻyicha 
taklif bergani xalqimiz tomonidan ham faol 
qoʻllab-quvvatlanmoqda.

Hozir raqamlashtirish hayotiy faoliyatimizning 
asosiy jihatlaridan biriga aylanib ulgurdi. 
Sunʼiy intellekt hayotimizga kirib kelmoqda. 
Uning asosiy maqsadi insonning qobiliyati va 
imkoniyatlari chegaralarini kengaytirish boʻlib, 
qamrovi kundan kun kengaymoqda. Demak, bu 
masala ham parlament eʼtibor markaziga chiqishi, 
yaʼni sunʼiy intellektni qoʻllash orqali yuzaga 
keladigan munosabatlarni tartibga solishning 
huquqiy asoslarini yaratish muhim.

Qonun ijodkorligini kuchaytirishimiz zarur 
boʻlgan soha va munosabatlar koʻp. Masalan, 
majburiy tibbiy sugʻurta tizimini qonun bilan 
mustahkamlash, franchayzing, kapital bozori, 
startaplar sohasidagi munosabatlarning qonuniy 
asoslarini yaratish oldimizda turgan dolzarb 
vazifalardan hisoblanadi.

Biz nafaqat muammolarni hal etish, balki 
zamonaviy sohalarda imkoniyatlarni kengaytirish 
uchun ham qonunchilikni takomillashtirishimiz 
zarur.

Tashqi va ichki muloqot
Oʻzbekistonning ochiq va pragmatik tashqi 

siyosatini izchil amalga oshirish hamda belgilangan 
strategik rejalarning jadal ijrosini taʼminlash, 

Munosabat Dolzarb mavzu

Firdavs SHARIPOV, 
Oliy Majlis Qonunchilik 
palatasi deputati

davlatimizning xalqaro imiji va nufuzini yanada 
mustahkamlash eng muhim masalalardan biri. Shu 
nuqtayi nazardan, Tashqi siyosat konsepsiyasini 
yangi tahrirda qabul qilishni bugun davrning oʻzi 
taqozo etmoqda.

Mamlakatlarning bir-biriga munosabati, 
xalqaro tashkilotlarning ahamiyati keyingi 
yillarda ancha oʻzgarmoqda. Oʻzbekiston dunyoga 
ochilib, faol va tashabbuskor siyosat yuritayotgan 
davrda Tashqi siyosat konsepsiyamiz jahondagi 
chaqiriqlarga tayyor boʻlishi muhim.

Ushbu hujjatning yangi tahrirda qabul 
qilinishi yurtimizni har tomonlama rivojlantirish 

uchun samarali tashqi siyosat yuritish, doʻst 
va hamkorlarimiz doirasini kengaytirish, yaqin 
qoʻshnilarimiz bilan mintaqaviy hamkorlikni 
chuqurlashtirishni yangi bosqichga olib chiqishga 
xizmat qiladi, albatta.

Eʼtiborimni tortgan yana bir jihat Qonunchilik 
palatasi qoʻmitalari faoliyatida fuqarolik jamiyati 
institutlari bilan muloqotni kuchaytirish taklifi 
boʻldi.

Keyingi yillarda mamlakatimizning har 
tomonlama va jadal rivojlanishida fuqarolik 
jamiyati institutlarining roli hamda ahamiyatini 
tubdan oshirish, ularning davlat hokimiyati 

va boshqaruvi organlari bilan hamkorligini 
kuchaytirish boʻyicha yangi tizim yaratildi. 
Ushbu sohani tartibga soluvchi huquqiy bazani 
takomillashtirish borasida izchil ishlanmoqda. 

Jumladan, ilk bor yaqin va oʻrta muddatga 
qaratilgan istiqbollarni belgilab olish maqsadida 
2021-2025-yillarda fuqarolik jamiyatini 
rivojlantirish konsepsiyasi tasdiqlanib, nodavlat 
notijorat tashkilotlarning huquqiy kafolatlarini 
taʼminlaydigan, zamonaviy demokratik talablar va 
xalqaro standartlarga javob beradigan normativ-
huquqiy bazani yanada takomillashtirish vazifalari 
belgilab olindi.

Yangi tahrirdagi Konstitutsiyamizda mazkur 
institutga alohida bob ajratilib, konstitutsiyaviy 
maqom berildi. Qolaversa, fuqarolik jamiyati 
institutlarini davlat tomonidan qoʻllab-quvvatlash 
tizimi yanada takomillashtirilmoqda. Xususan, 
2024-yil 26-avgustda Oʻzbekiston Prezidentining 
“Fuqarolik jamiyati institutlarini davlat 
tomonidan qoʻllab-quvvatlash tizimini yanada 
takomillashtirish chora-tadbirlari toʻgʻrisida”gi 
farmoni qabul qilindi. Davlat va jamiyat hayotida 
fuqarolik jamiyati institutlari faolligini yanada 
oshirish hamda ijtimoiy-iqtisodiy, madaniy-
maʼnaviy sohalarni rivojlantirishda ularning 
salohiyatidan toʻlaqonli foydalanishga alohida 
eʼtibor qaratilmoqda.

Shularga muvofiq, keyingi yillarda Qonunchilik 
palatasi faoliyatida jamoatchilik ishtiroki yanada 
kuchaymoqda. Davlatimiz rahbari taklifi asosida 
Qonunchilik palatasidagi har bir qoʻmita huzurida 
fuqarolik jamiyati institutlari vakillaridan iborat 
jamoatchilik kengashlari tuzilishini parlamentimiz 
tarixidagi yangi sahifa deb tushunaman. Buning 
bir qancha jihatlari mavjud.

Birinchidan, qonun ijodkorligi jarayonida 
fuqarolik jamiyati institutlari ishtiroki kengayadi, 
jamoatchilik uchun yanada keng yoʻl ochiladi.

Ikkinchidan, quyi palata bilan ijtimoiy sheriklik 
yanada mustahkamlanadi.

Uchinchidan, nodavlat notijorat tashkilotlarning 
huquq va manfaatlari qonun hujjatlarida ifoda 
etilishi kuchayadi.

Eng muhimi, bular fuqarolik jamiyati 
institutlarining davlat va jamiyat boshqaruvida 
bevosita ishtirok etishi uchun yangi imkoniyatlarni 
ochib beradi.

Bularning barchasi ham tashqi muloqot, ham 
mamlakatimizdagi ichki muloqot jarayonlarida 
parlamentimizning asosiy demokratik maydon 
vazifasini bajarishiga xizmat qiladi.

Yangilangan Konstitutsiyamizda 100 mingdan 
kam boʻlmagan fuqaro oʻz takliflarini quyi 
palataga kiritish huquqiga ega ekani kafolatlandi. 
Endi quyi palatada bu borada yangi tizim 
yaratiladigan boʻldi. Fuqarolarning tashabbuslarini 
faol qoʻllab-quvvatlash maqsadida Qonunchilik 
palatasi huzurida Jamoaviy tashabbuslar boʻyicha 
parlament komissiyasi tashkil etiladi.

Qonunlar ijrosini doimiy baholab borish 
boʻyicha yangi tizim yoʻlga qoʻyildi. Asosiy 
maqsad — qabul qilingan qonun amaliyotda 
ishlashi, odamlar hayotida sezilishi lozim. Bundan 
buyon qonunlar ijrosi Oliy Majlis palatalarining 
tegishli qoʻmitasi va masʼul ijro etuvchi organ 
bilan birgalikda oʻrganib boriladi. Buning uchun 
hukumat bilan Qonunchilik palatasi oʻrtasida 
yanada samarali hamkorlik olib borilishi muhim 
ahamiyatga ega. 

Zero, bularning barchasi pirovardida davrning 
oʻtkir talablariga javob beradigan, sifatli, 
amaliyotda samarali ishlaydigan qonunlar qabul 
qilinishida muhim omil boʻlib xizmat qiladi.

PIROTEXNIKA 
VOSITALARIDAN 
FOYDALANISH

JAMIYATGA OʻTKAZILAYOTGAN ZULM, OʻZ MABLAGʻINI 
ISROF QILISHDAN BOSHQA NARSA EMAS

Hayotimizda oʻchmas iz qoldirayotgan 2024-yil ham yakunlanib 
bormoqda. Poyoniga yetayotgan yil butun mamlakatimiz, barcha 
soha va tarmoqlar uchun xayrli keldi. Oʻzaro totuvlik, birdamlik 
va hamjihatlikda oldimizga qoʻyilgan ustuvor vazifalar ijrosini 
taʼminlash, burchimizni ado etishda muayyan natijalarga erishdik. 
Xalqimizni rozi qilishga qaratilgan koʻplab ezgu ishlar bajarildi.

Qutbiddin BURHONOV,
Oliy Majlis Senatining 
Mudofaa va xavfsizlik 
masalalari qoʻmitasi raisi

baravarigacha (11 million 250 ming soʻm) 
miqdorda jarima solishga;

uchinchi qismida esa pirotexnika 
buyumlarini oʻtkazganlik va mamlakat 
hududiga olib kirganlik huquqbuzarlik 
ashyolarini musodara qilib, bazaviy 
hisoblash miqdorining yigirma besh 
baravaridan (9 million 375 ming soʻm) ellik 
baravarigacha (18 million 750 ming soʻm) 
miqdorda jarima solishga sabab boʻlishi aniq 
belgilab qoʻyildi.

Ushbu kodeksga oʻzgartirish va 
qoʻshimchalar kiritilgungacha esa mazkur 
modda bir qismdan iborat boʻlgan. Ushbu 
huquqbuzarlikni sodir etganlik uchun 
pirotexnika vositalari musodara qilinib, 

BHMning besh baravaridan (1 million 875 
ming soʻm) yigirma baravarigacha (7 million 
500 ming soʻm) miqdorda jarima solingan.

Pirotexnika buyumlarining noqonuniy 
muomalasi bilan bogʻliq yuqoridagi 
harakatlar ancha miqdorda yoxud 
shunday harakatlar uchun maʼmuriy jazo 
qoʻllanganidan keyin sodir etilgan boʻlsa, 
aybdor Jinoyat kodeksining 2501-moddasiga 
muvofiq jinoiy javobgarlikka tortiladi.

Mamlakatimiz hududiga pirotexnika 
vositalarining noqonuniy kirib kelishi, 
asosan, noyabr-dekabr oylarida, yaʼni 
Yangi yil bayrami arafasida keskin 
ortishi hammamizga maʼlum. Jumladan, 
2021–2024-yillarda yurtimizga qiymati 
qariyb 3,1 milliard soʻmlik 5 millionga yaqin 
pirotexnika buyumini noqonuniy olib kirish 

holati aniqlangan. Bundan tashqari, ushbu 
davrda ichki ishlar organlari oʻtkazgan 
tezkor profilaktika tadbirlari davomida 50 
millionga yaqin pirotexnika buyumi olib 
qoʻyilgan.

Bojxona organlari tomonidan mazkur 
yoʻnalishda 2024-yilning oʻtgan davrida 
92 ta qonunbuzilish holati aniqlanib, 
1,1 milliard soʻmlik (4,3 million dona) 
pirotexnikaning noqonuniy aylanmasiga 
chek qoʻyilgan. Mazkur holatlar boʻyicha 
7 ta jinoyat ishi qoʻzgʻatilgan boʻlsa, 62 ta 
holatda maʼmuriy ish ochilgan.

2024-yil 1-noyabrdan boshlab 
yurtimizning barcha hududlarida pirotexnika 
buyumlari noqonuniy muomalasiga chek 
qoʻyish maqsadida kompleks chora-
tadbirlar koʻrilmoqda. Tadbirga Ichki 
ishlar vazirligi, Milliy gvardiya, Bojxona 
qoʻmitasi va boshqa huquqni muhofaza 
qiluvchi organlarning qoʻshma rejasi asosida 

jamoatchilik vakillarini jalb qilgan holda 
mamlakatimiz boʻylab 575 ta maxsus guruh 
tashkil qilindi.

Pirotexnika buyumlari noqonuniy 
kirib kelishining asosiy salmogʻi Fargʻona 
vodiysiga toʻgʻri kelayotganini inobatga 
olib, chegaradosh ushbu hududlarda 
qoʻshimcha harakatdagi 26 ta guruh tashkil 
etildi.

Tadbir avvalidan pirotexnika 
buyumlarining noqonuniy muomalasiga 
qarshi 30 mingdan ortiq maqsadli reyd va 
tezkor-qidiruv tadbiri oʻtkazildi. Ularda 5 
milliondan ziyod pirotexnika buyumining 
noqonuniy muomalasi bilan bogʻliq 631 ta 
holat aniqlanib, huquqbuzarlardan 3 milliard 
335 million soʻmlik mahsulot olib qoʻyildi. 
Jumladan, 5 ta holat boʻyicha jinoiy ish 
qoʻzgʻatilib, 443 ta holatda qonunbuzarlar 
maʼmuriy javobgarlikka tortildi.

Misol uchun, Namangan viloyati 
Yangiqoʻrgʻon tumanida yashovchi fuqaro 
T.J.ning xonadoni tekshirilganida 77 million 
soʻmlik, Fargʻona viloyati Margʻilon 
shahrida yashovchi fuqaro T.X.ning 
xonadonidan esa 75 million soʻmlik 
noqonuniy saqlanayotgan pirotexnika 
buyumlari aniqlangan. Toshkent viloyati 
Ohangaron tumanidagi “Chinor” YPX 
maskanida Fargʻona viloyatida yashovchi 
fuqaro A.N. boshqaruvidagi avtotransport 
toʻxtatib tekshirilganda taxminiy qiymati 
55 million soʻmlik, Andijon viloyati 
Oltinkoʻl tumanidagi 36-YPX maskanida 
esa Qoʻqon shahrida yashovchi fuqaro M.K. 
boshqaruvidagi avtotransportdan taxminiy 
qiymati 66 million soʻmlik pirotexnika 
buyumlari topilgan. Bojxona organlari 
yashirin tunnellar orqali pirotexnika 
vositalarini olib oʻtish holatlarini ham 
aniqlagan.

Barcha holatlar yuzasidan Jinoyat 

kodeksining tegishli moddasiga asosan 
jinoyat ishi qoʻzgʻatilgan. Toʻplangan 
29 ta hujjat chora koʻrish uchun voyaga 
yetmaganlar komissiyalariga yuborilgan 
hamda shu kabi huquqbuzarliklarning oldini 
olish maqsadida masʼul idoralarga 221 ta 
taqdimnoma kiritilgan. Bundan tashqari, 
restoran, kafe-bar, toʻyxona, bozor va 
boshqa idoralar rahbarlaridan pirotexnika 
buyumlaridan foydalanmaslik yuzasidan 
tilxat olingan.

Musodara qilingan pirotexnika 
buyumlari qayerda saqlanishi va qay 
tartibda yoʻq qilinishi keng jamoatchilikka 
maʼlum boʻlmagani tufayli joriy yil 
22-noyabrda Toshkent shahri Bektemir 
tumanidagi favqulodda vaziyatlar 
boʻlimiga tegishli hududda Bojxona 
qoʻmitasi, Favqulodda vaziyatlar vazirligi, 
Milliy gvardiya va Ichki ishlar vazirligi 
hamkorligida keng miqyosdagi yoʻq qilish 
tadbiri oʻtkazilgan.

Tadbirda bir nechta holat boʻyicha 
olingan 4 milliondan ortiq pirotexnika 
vositasi suvga boʻktirish yoʻli bilan maxsus 
texnikalar yordamida yaroqsiz holatga 
keltirilib, koʻmib yuborilgan. Bugun ham bu 
boradagi tadbirlar davom ettirilmoqda.

Pirotexnika vositalarining salomatlik 
va hayot uchun xavfli jihatlari xususida 
ommaviy axborot vositalari, ijtimoiy 
tarmoqlar orqali koʻplab chiqishlar 
qilinayotganiga qaramay, asosiy xaridori 
boʻlgan oʻyinqaroq bolalaru oʻsmirlar, hatto 
yoshi kattalar ham bu turdagi vositalardan 
foydalanmoqda. Oqibatda voyaga yetmagan 
bolalarda yuz, koʻz, qoʻl qismida ogʻir 
kuyish, koʻz shikastlanishi va qisman yoki 
butunlay koʻrolmay qolish, eng achinarlisi, 
hayotdan erta koʻz yumish bilan bogʻliq 
noxush holatlar uchrab turibdi.

Pirotexnika vositalaridan foydalanish 
tinch aholi, qoʻni-qoʻshni, beshikdagi 
goʻdaklar, bemorlarga zulmdir. Moddiy 
jihatdan qaralsa, oila byudjetiga zarar va 
pulni isrof qilishdan boshqa narsa emas. 
Shu bois, keng jamoatchilik vakillari, 
barcha yurtdoshlarimiz farzandlarini, 
oʻquvchilar va voyaga yetmagan bolalarni 
maktab va bogʻchalar, koʻcha-koʻyda 
yetarlicha nazorat qilishi talab etiladi. El-
yurt taqdiriga daxldorlik hech birimizni 
bir lahza ham tark etmasligi zarur. Bayram 
bayramdek oʻtishi hamda yaqinlarimizning 
xavfsizligi, sogʻligʻiga barchamiz birdek 
masʼulligimizni unutmaylik.

Boshlanishi 1-betda

YAXSHI QONUN XALQQA 
HURMAT IFODASIDIR

BOJXONA ORGANLARI TOMONIDAN MAZKUR YOʻNALISHDA 2024-YILNING 
OʻTGAN DAVRIDA 92 TA QONUNBUZILISH HOLATI ANIQLANIB, 1,1 MILLIARD 
SOʻMLIK (4,3 MILLION DONA) PIROTEXNIKANING NOQONUNIY AYLANMASIGA 
CHEK QOʻYILGAN. MAZKUR HOLATLAR BOʻYICHA 7 TA JINOYAT ISHI 
QOʻZGʻATILGAN BOʻLSA, 62 TA HOLATDA MAʼMURIY ISH OCHILGAN.

“XUSHNUD”NING BUGUNIDAN ROZI, 
ERTASIDAN MAMNUN ODAMLARI

YANGI O‘ZBEKISTON

Inson qadrini koʻzlab amalga oshirilayotgan islohotlar natijasida xalqimiz 
tafakkurida qulay va zamonaviy yashash sharoiti haqidagi qarashlar ham oʻzgarmoqda. Endi qulaylik haqida gap 
borganda faqat shinam va koʻrkam uy-joylar, hududning ekologik musaffoligidan tashqari yashash va ish joyining 

yaqinligi ham eʼtiborga olinadigan boʻldi.

Mamlakatimizda muhim dasturlar aynan 
mahallalarda amalga oshirilayotgani, tizimga 
katta vakolat va imkoniyatlar berilayotgani 
hududlarni obod qilish, aholi farovonligini 
oshirishga xizmat qilayotgani qayd etildi.

— Bugun kelishimizdan maqsad qabul 
qilayotgan qarorlarimiz natijasini, odamlar 
hayotini koʻrish. Xuddi bu tumandagiday, har bir 
hududni rivojlantirish, odamlarga qulayliklarni 
va ish joylarini koʻpaytirishga harakat qilyapmiz. 
Shu bilan birga, taʼlim-tarbiyaga, madaniyatga 
katta eʼtibor qaratyapmiz. Bilim va maʼnaviyat 
mustahkam boʻlsa, iqtisodiyot ham yaxshi 
rivojlanadi, — dedi Prezidentimiz.

Darhaqiqat, keyingi yillarda shahar va 
qishloqlarimizni obod qilish, yangi uy-joylar, 
tibbiyot, taʼlim, madaniyat, sanʼat va sport 
maskanlarini barpo etish, yoʻl va kommunikatsiya 
tarmoqlarini modernizatsiya qilish boʻyicha 
muhim chora-tadbirlar koʻrilmoqda. Bu boradagi 
ishlarni mahallalarga tushib tashkil etishga 
qaratilayotgan eʼtibor aholi orasiga chuqur 
kirib borish, muammolarni tez aniqlash va 
samarali yechish, xalqimizning roziligini olishda 
muhim omil boʻlayotir. Mahalla maqomining 
Konstitutsiya darajasida mustahkamlangani 
bu ishlarni yangi bosqichga koʻtarishga zamin 
yaratdi. Ayni paytda “Oʻzbekiston — 2030” 
strategiyasini “Yoshlar va biznesni qoʻllab-
quvvatlash yili”da amalga oshirishga oid davlat 
dasturi doirasida ushbu xayrli ishlar koʻlami 
kengaymoqda.

Oʻzbekiston mahallalari uyushmasi 
maʼlumotiga koʻra, ayni yoʻnalishda joriy 
yilda ishlar izchil davom ettirilib, mahallalarni 
ishsizlikdan xoli hududga aylantirishda 
“mahalla yettiligi” bilan banklar oʻrtasida tizimli 
hamkorlik yoʻlga qoʻyildi. Bandlik dasturlari 
shakllantirilib, barcha mahallalarga banklardan 
masʼullar biriktirildi. Mazkur hamkorlik 
samarasi oʻlaroq, 702 mingdan koʻproq fuqaro 
bandligi taʼminlandi. “Bir mahalla — bir 
mahsulot” tamoyili asosida 2 million 826 
mingta xonadonda qoʻshimcha daromad topish 
imkoniyati yaratildi.

Fuqarolarning oʻzini oʻzi boshqarish organlari 
faoliyatini takomillashtirish va munosib ish 
sharoiti yaratish ham doimiy  eʼtiborda. Oʻtgan 
davrda “mahalla yettiligi”ga qulay shart-sharoit 
yaratish maqsadida barcha mahallalarning 
moddiy-texnik taʼminoti xatlovdan oʻtkazildi. 
250 ta mahalla fuqarolar yigʻini uchun yangi bino 
qurildi, 400 ga yaqini joriy, yuzga yaqini kapital 
taʼmirlandi, 50 dan ortigʻi rekonstruksiya qilindi. 
“Mahalla budjeti” tizimi yoʻlga qoʻyilgani 
hududlar infratuzilmasini yanada rivojlantirish, 
aholi farovonligini oshirishda muhim boʻlmoqda.

Xushnud mahallasida ham ushbu yoʻnalishda 
keng qamrovli ishlar bajarilyapti. Mahalla 
2021-yili tashkil etilgan. Bu yerdagi 48 ta koʻp 
qavatli uy hamda 625 ta hovlida 11 mingdan 
ziyod odam yashaydi. Bolalar bogʻchasi, sport 
maktabi, oilaviy poliklinika, xususiy klinika, 
ishlab chiqarish korxonalari, doʻkon va maishiy 
xizmat koʻrsatish shoxobchalari bor. Bu yil 
49 ta mikroloyiha orqali 116 fuqaro bandligi 
taʼminlandi.

— Avval bu yerlar chekka, koʻrimsiz joylar 
edi, — deydi “Xushnud” mahalla fuqarolar 
yigʻini raisi Orif Aliqulov. — Sal shamol 
boʻlsa, chiroq oʻchib qolardi. Yoʻlimiz nosoz, 
suv taʼminoti, oqova xizmatida doim muammo 
boʻlardi. Shu bois, aholining kommunal 
xizmatlar sifatidan hech koʻngli toʻlmasdi. 
2018-yildan boshlab zamonaviy uylar, bolalar 
oʻyingohi va sport maydonchalari qurildi. Atrof 

obodonlashtirildi. Mahallaning uch qavatli 
binosi ham shu yil bunyod etildi. Uning birinchi 
qavatida mahalla raisi va xodimlarining xonalari, 
kutubxona, jadidlar burchagi joylashgan. Yuqori 
qavatlarda aniq fanlar va xorijiy tillar boʻyicha 
oʻquv markazi, fitnes zali faoliyat yuritmoqda. 
Yertoʻla qismida yoshlarni kasbga yoʻnaltiruvchi 
monomarkaz ochilgan.

Mahalla hududida 150 oʻrinli, zamonaviy 
sharoitlarga ega xususiy bogʻcha ham barpo 
etildi. U joriy yil foydalanishga topshirilgan 
16 qavatli uyning 1-2-qavatlarida joylashgan. 
Muassasa xonalarini jihozlashda zamonaviylik 
va milliylik uygʻunlashuviga alohida eʼtibor 
qaratilgan. Mahallada yosh bolali ayollar koʻp. 
Ular uchun shu yerga yaqin joylarda tikuvchilik, 
qandolatchilik boʻyicha ish oʻrinlari ochilmoqda. 
Mazkur bogʻcha ular uchun ancha qulay boʻldi. 
Onalar koʻngli xotirjam tortib, ish bilan band 
boʻladi, oilasiga qoʻshimcha daromad keltiradi.

— Shu mahallaga koʻchib kelganimga 50 
yildan oshdi, — deydi 76 yoshli Saboxon aya 
Ortiqova. — Bu joylar ilgari qamishzor, qarovsiz 
hudud boʻlib, ayniqsa, yoʻlimiz juda nosoz edi. 
Uydan rezina etikda katta koʻchagacha chiqib, 
poyabzalimizni almashtirgan vaqtlarimiz ham 
boʻlgan. Shu tufayli mehmon chaqirishgayam 
tortinardik. Hozirgi oʻzgarishlarni koʻrib, 
baʼzida koʻzimga ishonmay qolaman. Koʻp 
qavatli zamonaviy uylar, turli inshootlar 
mahallamizga chiroy baxsh etmoqda. Koʻchalar 
ravon, metro yaqin,  avtobuslar tinimsiz qatnab 

turibdi. Qishda issiq, yozda salqinligidan 
transportlar yoʻlovchilar bilan doim toʻla. 
Zamonaviy maktab va bogʻchalar ham uyimizga 
yaqin joyda qurildi. Bunday qulayliklar, avvalo, 
farzandlarimizning yorugʻ istiqboli uchun katta 
imkoniyat. Bularni koʻrib koʻzimiz quvnaydi, 
koʻnglimiz yorishadi, shunday yorugʻ kunlarga 
yetkazganiga ming bor shukr aytamiz.

Mahalla oqsoqolining aytishicha, hududdagi 
bunyodkorlik ishlari ayni paytda ham davom 
etmoqda. Xususan, 2025-yilda yana 29 ta koʻp 
qavatli uy qurilishi rejalashtirilgan. Bu aholi soni 
yana bir barobar oshishini anglatadi. Shunga 
munosib hayot kechirish uchun sharoitlar 
ham kengaytirilishi lozim. Jumladan, mahalla 
hududida zamonaviy maktab qurish koʻzda 
tutilgan. 

Hududdagi hovlilarda yashaydigan 
aholida quyosh energiyasi asosida ishlaydigan 
qurilmalar oʻrnatishga qiziqish oshib bor-
yapti. Hozir 15 ta xonadon quyosh batareyasi 
oʻrnatgan. Ular ehtiyojidan ortgan energiyani 
davlatga sotib, qoʻshimcha daromad olyapti. 
Mahalla faollari bu yoʻnalishdagi tajribani 
oʻrganib, uning afzalliklarini targʻib qilayotgani 
aholi orasida tabiiy resurslarni tejash kayfiyatini 
kuchaytiryapti.

Mahalla binosida oʻrnatilgan infokiosk 
davlat xizmatlaridan foydalanishda aholiga 
yana bir qulaylik boʻldi. Bu orqali 55 turdagi 
davlat xizmatlaridan elektron foydalanish 
mumkin. Misol uchun, mahallada turib doimiy 
yoki vaqtincha yashash joyi boʻyicha, taʼlim 

olayotgani toʻgʻrisida oʻqish joyidan, kam 
taʼminlangan deb eʼtirof etilganlik toʻgʻrisida, 
jismoniy shaxsning shaxsiy identifikatsiya 
raqami haqida maʼlumotnoma olish mumkin. 
Bu barcha xizmatlarni mahallaga tushirish 
borasidagi ishlarning oʻziga xos samarasidir.

TADBIRKORLAR 
MAHALLASI

Inson qadrini koʻzlab amalga oshirilayotgan 
islohotlar natijasida xalqimiz tafakkurida 
qulay va zamonaviy yashash sharoiti haqidagi 
qarashlar ham oʻzgarmoqda. Endi qulaylik 
haqida gap borganda faqat shinam va koʻrkam 
uy-joylar, hududning ekologik musaffoligidan 
tashqari yashash va ish joyining yaqinligi ham 
eʼtiborga olinadigan boʻldi. Shu maʼnoda, 
mahallada koʻp qavatli zamonaviy uylar va 
boshqa infratuzilma inshootlari qatori 57 ta 
tadbirkorlik subyekti faoliyat yuritayotgani 
ayni muddao.

Masalan, mahallada joylashgan, “Krember” 
brendi ostida qandolat mahsulotlari ishlab 
chiqaradigan korxonada 600 dan ziyod ishchi 
ishlaydi. Qop ishlab chiqaradigan zavodda 180 
dan koʻproq, karton zavodida 

70 dan ortiq ishchi bor. Qolaversa, qator 
tikuv sexlari, xizmat koʻrsatish va savdo 

shoxobchalarida ham odamlar doimiy ish bilan 
band.

“Xushnud” MFYdagi hokim yordamchisi 
Jamshid Qodirovning aytishicha, mahallada 
tadbirkorlik muhitini yanada rivojlantirish 
maqsadida shu yil 13 fuqaroga subsidiya 
asosida tikuv mashinasi, noutbuk olib 

berildi. Oilaviy tadbirkorlik dasturi doirasida 
tadbirkorlik qilish istagidagilarga 162 million 
soʻm ajratildi. Natijada xizmat koʻrsatish 
sohasida koʻplab yangi ish oʻrinlari ochildi. 
Kichik biznesni rivojlantirish dasturi 
doirasida faoliyatini kengaytirish uchun 
5 tadbirkorning imtiyozli kredit olishiga 
koʻmaklashildi. Yangi ishlab chiqarish va 
xizmat koʻrsatish subyektlari hisobiga soliq 
tushumi ham oshdi.

Ayni paytda mahallada ishsiz yoshlarni 
bozorda talab yuqori kasb-hunarga oʻqitish 
va bandligini taʼminlash borasida ham tizimli 
ishlar qilinyapti. Yil boshidan buyon 21 fuqaro 
shunday oʻquv kurslariga jalb etildi. Chet elda 
migratsiyada yurgan 13 fuqaro xorijdan uyiga 
qaytdi. Ular chilangarlik, santexniklik boʻyicha 
malaka oshirib, yuqori maoshli ish topish 

imkoniyatiga ega boʻldi. Xorijdan yana 5 migrant 
uyiga qaytish niyatida. Hokim yordamchisi 
ularni ham zamonaviy kasb-hunarga oʻqitish 
orqali yuqori maosh toʻlanadigan ishlarga jalb 
etishni rejalashtirmoqda.

Mahalladagi korxonalarda “ustoz-shogird” 
anʼanasi asosida ish yuritayotgan tadbirkorlar 
biznesini boshlash niyatidagi yoshlarni 
qoʻllab-quvvatlayapti. Gulchehra Hotamova 
shunday yoshlardan. 10-yildan beri tikuv 
sexida ishchi boʻlib faoliyat yuritadi. U 
ishlaydigan sexda erkaklar va bolalar uchun 

sport kiyimi tayyorlanadi. Gulchehra orttirgan 
tajribasi va malakasiga tayanib, mustaqil 
tadbirkorlik faoliyatini yoʻlga qoʻyishni 
niyat qilgan. Shu maqsadda mahalladagi 
hokim yordamchisidan koʻmak soʻradi va 
biznes-rejasini taqdim etdi. Unga, avvalo, joy 
masalasida koʻmak kerak. Hokim yordamchisi 
Gulchehraning murojaatini oʻrganib, 
faoliyatini yoʻlga qoʻyishi uchun maslahat va 
amaliy koʻmak bermoqda.

— Hozir 19 ta tikuv mashinam bor. Bir 
necha shogird ham tayyorladim, — deydi 
Gulchehra Hotamova. — Tikuvchilik sohasida 
dizayn va yangicha uslublar yaratish boʻyicha 
bilim va koʻnikmam yetarli. Qolaversa, ishlab 
chiqarilgan mahsulotni sotish, xorijga eksport 
qilish boʻyicha tajribam bor. Bu yoʻnalishda 
bir necha hamkorlar topib qoʻyganman. 
Yoʻnalishim boʻyicha yirik tadbirkorga 
aylanib, aholi bandligini taʼminlash va yurtimiz 
iqtisodiyotini rivojlantirishga hissa qoʻshishni 
maqsad qilganman.

Yosh tadbirkor koʻzlagan rejalarini roʻyobga 
chiqarishi uchun davlatimiz tomonidan zarur 
sharoit yaratilyapti. Yangidan ish boshlamoqchi 
boʻlganlarga qator imtiyozlar berilyapti. 
Imkoniyatlardan toʻgʻri foydalanib, doimo olgʻa 
intilgan va halol mehnat qilgan yoshlar orasida 
bugun biznesini boshlab, katta yutuqlarga 
erishayotganlar talaygina. Ular, avvalo, oilasi, 
qolaversa, yurtimiz iqtisodiyoti rivojiga munosib 
hissa qoʻshmoqda.

Bahor XIDIROVA, 
“Yangi Oʻzbekiston” muxbiri

Prezident tashrifidan so‘ng

MAHALLA OBODLIGIGA 
HISSA QO‘SHMOQDA

Boshlanishi 1-betda

“XUSHNUD”NING BUGUNIDAN ROZI, 
ERTASIDAN MAMNUN ODAMLARI

IRODANING IBRATLI 
LOYIHALARI

Xushnud mahallasi markazida faoliyat 
yuritayotgan yana bir kichik korxona “Mening 
baxtim” masʼuliyati cheklangan jamiyatidir. Bu 
korxonada ishlab chiqarilayotgan yirik hajmli 
shaxmat donalari iqtisodiyotimizda yangicha 
yoʻnalish. Hozirgacha bunday turdagi mahsulot 
xorijdan import qilinar edi. U katta-katta 
sayilgohlar, sport maydonchalari, aholi gavjum 
joylarga qoʻyishga moʻljallangan. Qizigʻi, uni 
faqat tomosha qilish emas, shaxmat ishqibozlari 
oʻynashi ham mumkin.

Har bir shaxmat donasi ogʻirligi 4 
kilo. Bu mahsulot mahalliy xomashyodan 
ishlab chiqariladi. Hozir korxonada 8 kishi 
ish bilan band. Mahsulot talabgorlari esa 
borgan sari koʻpaymoqda. Korxonada ishlab 
chiqarilayotgan shaxmat donalari yurtimiz 
hududidagi sayilgohlar, taʼlim maskanlarining 
sport maydonchalarida joylashtirilmoqda. 
Aholi, ayniqsa, yoshlarning boʻsh vaqtini 
mazmunli oʻtkazish, sportga oshno etishda 
foydalanilyapti.

MCHJ rahbari Iroda Ahmedovaning 
aytishicha, korxona ochilganiga hali koʻp 
vaqt boʻlmagan. Ammo shu qisqa muddatda 
kichik korxona oyoqqa turib, ishlab chiqarish 
imkoniyati yaxshilanmoqda. Bunda, albatta, 
“mahalla yettiligi” va tuman hokimligining 
koʻmagi katta boʻlmoqda.

Korxona ishchilari asosan ayollar. Ular 
orasida nogironligi bor shaxslar ham ishlayapti. 
Ish izlab keladigan har bir xotin-qizga avval ish 
uslubi oʻrgatiladi. Jarayon u qadar murakkab 
emas. Chunki shaxmat donalari, asosan, 
poʻkak va yelim yordamida yasaladi. Kesish va 
chamalash koʻnikmasiga ega har bir odam bu 
ishni bemalol uddalaydi.

Ana shunday oʻziga xos ishlab chiqarish 
sohasini tanlash, oʻzlashtirish va sanoat 
miqyosida ishni yoʻlga qoʻyish ham oson ish 
emas. Asli kasbi psixologlik boʻlgan Iroda 
bu intilishini roʻyobga chiqarish uchun ancha 
izlandi, oʻz ustida ishladi, xorij tajribasini 
oʻrgandi.

— Bu loyihani boshlash jarayonida 
tadbirkorlikdan koʻra masalaning maʼnaviy 
tomoniga koʻproq eʼtibor qaratgan edim, 
— deydi korxona rahbari Iroda Ahmedova. 
— Hozir axborot texnologiyalari asri. Bu 
bir jihatdan insoniyatning katta yutugʻi 
boʻlsa, ikkinchi tomondan, salbiy oqibatlari 
ham allaqachon yuzaga chiqa boshladi. 
Farzandlarimiz telefon, planshet, kompyuterga 
bogʻlanib qolayotgani buning isboti. Bolalarni 
bunday muammolardan asrab, zamonaviy bilim 
va kasb-hunarlarga yoʻnaltirishning muhim 
usullaridan biri — ularni mazmunli, foydali 
mashgʻulotlarga jalb etish.

Shaxmat oʻyini shunday vositalardan. 
Qolaversa, bolalarga kichik yoshidan zamonaviy 
hunarlarni oʻrgatib borish ham foydadan xoli 
boʻlmaydi. Ushbu korxona huzurida faoliyat 
yuritayotgan oʻquv-uslubiy kurslarda mohir 
mutaxassislar bolalarga ana shunday bilimlarni 
ham ulashmoqda. Bu yerda kompyuter grafikasi 
va rangtasvir, haykaltaroshlik toʻgaraklari 
tashkil etilgan.

Iroda Ahmedova mamlakatimizda madaniy-
maʼrifiy muhitni rivojlantirish boʻyicha yana 
koʻplab loyihalar ustida ishlamoqda. Ulardan 
biri hozir yurtimizning turli hududlarida 
keng ommalashayotgan, tun-u kun uzluksiz 
ishlayotgan ovqatlanish shoxobchalarida sport 
va kitobxonlikni targʻib etish, tanovul qilish 
asnosida aholining madaniy hordiq chiqarishi 
uchun qulay sharoit yaratishga qaratilgan.

Nuroniylar uchun shaxmat oʻynashga 
moʻljallangan loyiha ham diqqatni tortadi. 
Ixcham va har tomonlama qulay boʻlgani uchun 
bu qurilmalarni faqat katta sayilgohlar yoki aholi 
gavjum joylarda emas, balki mahalla hududidagi 
maydonchalarda oʻrnatish ham mumkin. Kun-u 
tun ishlaydigan ovqatlanish shoxobchalari 
atrofida ham bunday loyihalarni joriy etish 
imkoni mavjud.

Tadbirkorlik muhiti rivojlanayotgan, 
sanoatlashib borayotgan mahallaning har 
bir burchida hayot qaynaydi. Kechagina 
kredit olib ish boshlagan tadbirkor doʻkonida 
savdo qiziydi. Yaqinda ish boshlagan oʻquv 
markazidan ota-onalar va oʻquvchilarning 
qadami uzilmaydi. Tikuv, ishlab chiqarish 
sexlarida mashinalar va dastgohlarning tovushi 
tinmaydi. Bu oʻzgarish hamda yangilanishlar 
odamlarning hayotiga yangicha mazmun, 
ishiga unum, hamyoniga daromad, roʻzgʻoriga 
baraka kiritmoqda.

Oʻzbekiston mahallalari uyushmasi maʼlumotiga 

koʻra, ayni yoʻnalishda joriy yilda ishlar izchil davom 

ettirilib, mahallalarni ishsizlikdan xoli hududga 

aylantirishda “mahalla yettiligi” bilan banklar oʻrtasida 

tizimli hamkorlik yoʻlga qoʻyildi. Bandlik dasturlari 

shakllantirilib, barcha mahallalarga banklardan 

masʼullar biriktirildi. Mazkur hamkorlik samarasi 

oʻlaroq, 702 mingdan koʻproq fuqaro bandligi 

taʼminlandi. “Bir mahalla — bir mahsulot” tamoyili 

asosida 2 million 826 mingta xonadonda qoʻshimcha 

daromad topish imkoniyati yaratildi.

Davlatimiz rahbarining 
Oliy Majlis Qonunchilik palatasi 
majlisidagi nutqi yurtimiz rivojlanishining 
istiqbolli yoʻnalishlarini belgilab berishda 
muhim oʻrin tutadi. Unda taʼlim tizimini 
takomillashtirishga oid  koʻtarilgan 
masalalar ham oʻz mazmuni va mohiyatiga 
koʻra keng qamrovli ijtimoiy-siyosiy 
ahamiyat kasb etadi. 

Holva degan bilan ogʻiz shirin 
boʻlmas, olisda hech kim shunchaki 
pul berib qoʻymas ekan. Boshida 
bir oz osondek tuyulgandi. Ammo 
u tomonlarning qahraton qishi 
jon-jondan oʻtib ketarkan. Buning 
ustiga, hech kim “Sovuq, uyda oʻtir, 
ishlama”, demadi. Eng yomoni, 
shuncha mehnat qilganiga yarasha 

maoshning tayini yoʻq. Ozroq boʻlsa-da, ota-
onasiga pul joʻnatay desa, oʻzidan ortmaydi. 

Shuncha mehnatni oʻz tomorqamda 
qilganimda, hech kimdan kam boʻlmasdim 
deya koʻp oʻyladi. Kelganiga uch yilga 
yaqinlashibdiki, ishida baraka yoʻq. 
Qishloqdagilardan Oʻzbekistonda ishsiz 
fuqarolarga oʻzini oʻzi band qilishi uchun 
qulayliklar yaratilayotganini eshitgach, balki 
uyiga qaytsa, biror kasb-hunar bilan mashgʻul 
boʻlishini oʻylab qoldi. 

Xorijda ortiq qololmasligini anglagan 
shahrisabzlik Azamat Rahimov qishloqqa qaytdi. 
Koʻp vaqt oʻtmay, uni hokim yordamchisi 
yoʻqlab kelib qoldi. U bilan uzoq suhbatlashib, 
qiziqishlarini oʻrgandi. Tomorqasidan 
foydalanish uchun yordam berishini aytdi. 
Bu taklif maʼqul kelib, hovlining bir qismida 
issiqxona qurishni reja qildi. Ammo buning 
uchun pul zarur. Bu ham muammosiz hal boʻldi. 
Hokim yordamchisi tavsiyasi bilan bankdan 
imtiyozli kredit ajratildi.

U dastlab besh sotix joyga issiqxona qurib, 
qishki mavsumda bodring ekdi. Tajribali 
dehqonlar maslahati bilan doimiy ravishda 
agrotexnik tadbirlar koʻrdi. 

— Dast labki  yi lning oʻzidayoq 
issiqxonamizdan yaxshigina daromad oldik, 
— deydi A.Rahimov. — Izlagan imkon topar, 
deganlaridek, qishloqda turib ham yaxshigina 
mablagʻ ishlash mumkinligini endi angladim. 

Bugun esa paxta dalalarida poliz ekinlari, 
olma, olcha, yongʻoq kabi mevali daraxtlarni 
uchratish tabiiy hol. Ular dalalar chetini obod 
qilish bilan birga qoʻshimcha daromad ham 
keltiryapti. Prezidentimiz yaqindagina meva-
sabzavot mahsulotlarini yetishtirish, qayta 
ishlash va eksport qilishni koʻpaytirish chora-
tadbirlari yuzasidan oʻtkazgan videoselektor 
yigʻilishida bu masalaga alohida eʼtibor qaratildi. 
Jumladan, Qoraqalpogʻistonda dala chetidagi 
2,1 ming, Fargʻonada 1,2 ming, Samarqandda 
826, Buxoroda 784, Qashqadaryoda 247 gektar 
yer ishlatilmayotgani aytildi. 

Kimlardir gul tuvagidagi bir siqim 
tuproqdan hosil olib turganda, gektarlab dala 
chetlari oʻt bosib yotsa-ya? Shuning uchun 
ham bu davlatimiz rahbari nazoratidagi 
masalaga aylandi. Prezidentimizning 2023-yil 
12-apreldagi “Qishloq xoʻjaligi korxonalari 
dala chetlaridagi yer maydonlarida mahsulot 
yetishtirish tizimini takomillashtirish chora-
tadbirlari toʻgʻrisida”gi qarori esa bu borada 
muhim dasturilamal vazifasini oʻtamoqda. 

Andijon tumanidagi “Patidinov sarvari” 
fermer xoʻjaligi dalasining ikki kilometrcha 
keladigan chetiga ekilgan “husayni”, “andijon 
qora” navli uzumlardan bu yil 4 tonna hosil 
olindi. Bir tonnasi ishchilarga ulashilib, 3 tonnasi 
koʻtarasiga 5-6 ming soʻmdan bozorda sotildi. 

— Jami 63 gektar yerimiz bor. Uzumdan 
tashqari ikki yil avval dala chetidagi 1 
kilometrdan ortiqroq joyga tut koʻchati ham 
ekkanmiz, — deydi fermer xoʻjaligi rahbari 
Ulugʻbek Shermuhammedov. — Belgilangan 
reja boʻyicha pilla yetishtirib ber yapmiz. Bu 
yil oʻzimizdan ortgan barglardan yon-atrofdagi 
fermerlar ham foydalandi. 13 ishchimizga dala 
chetlarini 1-1,5 kilometrdan boʻlib berganmiz. 
Buning yaxshi tomoni — avvalgiday chiqindi 
uyumlari yoʻq. Mol-qoʻy kirib, payhon qilmaydi. 

Mahsulotning asosiy qismi ichki bozordan 
tashqari Qirgʻiziston, Qozogʻiston va 
Rossiyaga eksport qilinmoqda. Oziq-ovqat 
mahsulotlariga talab ortib borayotgan bugungi 
kunda moʻl va sifatli hosil yetishtirish har 
qachongidan muhim.

— Mahallamizda bugʻdoydan boʻshagan 
600 gektar maydonda sabzi yetishtiriladi, — 
deydi MFY raisi Abdugʻaffor Miraminov. 
— Sabzi qoʻl mehnatini kam talab qiladigan 
ekinlardan. Agrotexnik tadbirlarning asosiy 
qismi texnika yordamida bajariladi. Mahsulot 
sifatini yaxshilash, hosildorligini oshirishda 

koʻchatlarning sifati muhim ahamiyatga 
ega. Yaxshi parvarishlangan ekinning har 
gektaridan 400 sentnerdan ziyod hosil olish 
mumkin. Bir mavsumning oʻzida 3 ming 
tonnadan ziyod mahsulot yetishtirilyapti. 
Ayni kunda umumiy sigʻimi ming tonnalik 
omborlar ishlab turibdi. Bu mahsulotlarni 
hosildan hosilgacha saqlash va sotish 
imkoniyatini berdi. Eng muhimi, sabzi ekib 
boy boʻlayotgan oilalar, tashabbuskorlar safi 
kundan kunga kengayib bormoqda.

Mahalladagi 900 ga yaqin xonadonning 
tomorqa xoʻjaligida sabzi urugʻi yetishtirish 
tajribasi ommalashgan. Bir kilo sara urugʻ narxi 
200-250 ming soʻm. Bu yerda tayyorlangan urugʻ 
unuvchanligi, yuqori hosildorligi bilan ajralib 
turadi. Mahalliy sharoitda yetishtirilgan “Zarcha”, 
“Shatun”, “Silindr”, “Stakanchik” singari 
urugʻlarga talab yuqori. Mutaxassislar fikricha, 
sabzi nafaqat daromadli ekani, balki salomatlik 
uchun muhim foydali vitaminlarga boyligi bilan 
ajralib turadi. Xususan, yurak-qon tomir, jigar, 
qiziloʻngach, meʼda-ichak yoʻli kasalliklari, 
kamqonlik, organizmni yogʻ bosishi, buyrak 
xastaliklarini davolashda yaxshi samara beradi.

Migratsiyadan qaytgan, ijtimoiy 
daftarlarga kiritilgan, ishsiz 72 fuqaroga 105 
gektar maydon ajratib berildi. Maydonning 
asosiy qismida sabzi yetishtirildi.

— Yashash joyimizga yaqin, suvga qulay 
20 sotix unumdor ekin maydoni imtiyozli 

Agrotarmoq

Eng muhimi yerdan qanday foydalanishni 
bilishda ekan. Shundoqqina oldimizda xazina 
bor ekan-u, qaylarda sarson boʻlib yuribmiz! 
Oʻtgan behuda vaqtimga achinaman gohida. 
Uch yil oʻzimcha koʻp pul topaman deb bekorga 
halak boʻldim. Bugun barchasi yaxshi. Birinchi 
yildagi foydamizdan yana bitta besh sotixli 
issiqxona qurdik. Qish faslida pishishini moʻljal 
qilib sabzavot, turli koʻkatlar ekamiz. Ayni 

paytda hosil yetilib, bozorga chiqarishni boshlab 
yubordik. Daromad yomon emas. Bahorning 
soʻnggi kunlariga qadar savdomiz toʻxtamaydi. 
Bir mavsumda olayotgan sof daromadim 
oʻrtacha yuz ellik million soʻmdan oshib qoladi. 
Bundan tashqari, yana qishlogʻimizdagi ishsiz 
besh nafar yoshning bandligini taʼminlab, ularga 
ham oylik berib kelaman. Yashash tarzimiz 
ancha yaxshilanib, farovon turmush kechirishni 

AZIMOBOD 
AHOLISINING 

TURMUSH TARZI 
QANDAY O‘ZGARDI?

Oltiariq tumanidagi “Azimobod” mahalla fuqarolar 
yigʻinida mezon havosini shimib, gʻarq pishgan kuzgi sabzi 
yigʻim-terimi avj pallaga chiqdi. Bu yerda gʻalladan boʻshagan 
aksariyat ekin maydonida takroriy ekin sifatida kuzgi sabzi 
yetishtirish, saqlash va sotishda oʻziga xos tajriba toʻplangan. 
Bir kilo sabzi ulgurji narxda 1500-2000 soʻmdan sotilmoqda. 
Oʻn sotix yerdan oʻrtacha 4 tonna hosil yigʻilishi hisobga 
olinsa, daromad choʻgʻini chamalash qiyin emas.

ajratib berildi, — deydi Shamsiddin 
Nuriddinov. — Birinchi mavsumning oʻzida 
8 tonnaga yaqin hosil yetishtirdik. Bu oʻrta 
hisobda 16 million soʻm, degani. Ekinlar 
oʻrnini peshma-pesh shudgorlab, toʻqsonbosti 
usulida sabzavot ekdik. Bu erta koʻklamda 
oilamizga qoʻshimcha daromad olib keladi.

Bunday ish tajribasini mahalladagi har bir 
xonadonda kuzatish mumkin. Bu yerliklar 
qish mavsumida ham harakatdan toʻxtamaydi. 
Ekindan boʻshagan maydonlar, issiqxonalarda 
toʻqsonbosti usulida sarxil sabzavot, turli 
koʻkatlar parvarishlanyapti.

— Yil boshida mahallamizdagi aholining 
kambagʻallik va ishsizlik darajasi 20 foiz 
edi. Bugunga kelib, bu koʻrsatkich 5 foizga 
tushdi, — deydi hokim yordamchisi Islombek 
Mamatojiyev. — Tadbirkorlik, tomorqachilik, 
chorvachilik, savdo va xizmat koʻrsatish 
tarmoqlarini qamrab olgan mikroloyihalar uchun 
umumiy qiymati 950 million soʻmlik imtiyozli 
kredit berildi. Shu kunga qadar ishsiz, ijtimoiy 
himoyaga muhtoj 60 ta oila kambagʻallikdan 
chiqarildi. Ularni doimiy daromadli qilish 
va kambagʻallikdan chiqarish maqsadida 
salohiyatli tadbirkorlar, oilalar ish tajribasini 
ommalashtirish, qiziqish va imkoniyatlari 
asosida kredit, subsidiyalar ajratish orqali 
bandligini taʼminlash, kasbga oʻqitish, yer 
ajratish chorasi koʻrilmoqda. Hududda dorivor 
va eksportbop kavrak oʻsimligini yetishtirish 
yoʻlga qoʻyilmoqda. Asosiy maqsad — 
mahallamizni kambagʻallik va ishsizlikdan xoli 
hududga aylantirish, aholi farovonligini oshirish.

Olti mingdan ortiq odam yashayotgan 
 Azimobod ahlining hayot tarzi haqida gap 

ketganda, yana bir jihatga toʻxtalib oʻtish 
oʻrinli. Bu yerda aholining shaxsiy tashabbusi, 
hamjihatligi bilan keng koʻlamli  bunyodkorlik, 
obodonlashtirish ishlari bajarildi, hudud yanada 
chiroy ochdi.

Mahallaning eski binosi homiylar koʻmagida 
taʼmirdan chiqarilib, “mahalla yettiligi” faoliyati 
uchun zarur sharoit yaratib berildi. Hududdagi 
22-maktabgacha taʼlim tashkiloti uchun hashar yoʻli 
bilan 7 milliard soʻmdan ziyod mablagʻ evaziga 
320 oʻrinli qoʻshimcha bino qurilib, foydalanishga 
topshirildi. Natijada bogʻcha yoshidagi bolalarni 
maktabgacha taʼlim tashkilotlariga qamrov uch 
barobar oshdi, oʻttizga yaqin yangi ish oʻrni ochildi. 
“Tashabbusli byudjet”ning ikkinchi mavsumida 
2,7 kilometr ichki yoʻlni asfaltlashtirish loyihasi 
eng koʻp ovoz olib, gʻolib boʻldi. Bundan 
tashqari, hashar yoʻli bilan ichki koʻchalarga 
qoʻshimcha asfalt yotqizildi, 16 ta kichik koʻprik 
qurildi, 50 ta elektr tayanch ustuni almashtirildi. 
Ayni kunda hududdagi 26-maktab uchun 300 
oʻrinli qoʻshimcha bino qurish tashabbusi quloch 
yoymoqda.

Olis Azimobod qishlogʻiga kelgan kishi ekin 
yerlaridan samarali foydalanib, sabzi va boshqa 
ekinlar yetishtirish, tadbirkorlik, chorvachilikda 
koʻpga namuna boʻlayotgan, toʻkin va farovon 
yashayotgan oilalar hayoti, bunyodkorlik 
ishlaridan bahra oladi.

Rasuljon KAMOLOV,
“Yangi Oʻzbekiston” muxbiri

Sherzod QORABOYEV 
olgan suratlar.

aksincha, yangi imtiyozlar, yengilliklar 
samaradorlikni ko‘zda tutadi 

Bolaligimizda dalada, gʻoʻzalar orasida nogahon tarvuz 
yoki qovun palagini, mevasini koʻrib qolsak, noyob narsa 
topganday suyunib ketardik. Palak oʻsgan joyga belgi qoʻyib, 
mevasi pishishini kutardik. Axir faqat gʻoʻza va begona oʻtlar 
oʻsadigan egatlarda bunday neʼmatni uchratish gʻaroyib 
tuyulardi-da. Biroq oʻtgan yilgi paxta terimida soʻyib yeyilgan 
qovun yoki tarvuzning urugʻi shu yerga tushganini, kimdir 
bu yerga bir donagina urugʻ ekmasligini bilardik. Koʻpincha 
mittigina yongʻoq daraxtlariga ham duch kelardik. Qargʻalar 
qishga gʻamlash uchun ogʻzida olib ketayotgan yongʻoq mevasi 
tushib ketib, oʻsib chiqqanini aytardi kattalar. Niholni avaylab 
koʻchirib olib, tomorqamizga ekardik. 

Hamma oʻz hududiga oʻzi javobgar. Tut, terak 
ekib foyda koʻrishyapti. Ularga qoʻshimcha 
daromad, dala maydonimizga esa obodlik 
kiryapti. Shu kunlarda 1,5 kilometr ariqni 
betonlayapmiz. Bu bilan artezian suvi besamar 
oqib ketishining oldi olinadi. Avval 1-1,5 soat 
kutiladigan suv endi 5-10 minutda kerakli yerga 
yetib boradi. Yaratganga shukr, mehnatimiz 
bilan el nazariga, kattalar eʼtiboriga tushyapmiz. 
Uzumchilik boʻyicha seminarlarga mezbonlik 
qilganimizdan xursandmiz. Dala chetlari boʻsh 
turgan fermerlarga aytadigan gapimiz shuki, 
har bir qarich yerdan unumli foydalansak, oʻz-
oʻzidan yurtimiz iqtisodiga, shu bilan birga, 
yashil makon yaratishga hissa qoʻshamiz. 
Qolaversa, endi dala chetini samarali ishlatgan 
fermerlarga tadbirkorlar reytingini hisoblashda 
qoʻshimcha ball beriladi. Yer soliqlarimizni 
ikki yilga boʻlib toʻlashimiz mumkin. Aslida, 
dala chetining oʻzi imkoniyat, bu imtiyozlar 
imkonimizni ikki barobar oshiradi. 

Ha, fermer aytganidek, buyogʻiga dala 
chetidan unumli foydalanib, qoʻshimcha 
daromad olayotganlarga qator yengilliklar 
beriladi. Ayniqsa, “Oilaviy tadbirkorlik” 
dasturidagi 100 million soʻmgacha boʻlgan 
kreditlar soddalashtirilgan tartibda ajratilishi ayni 
muddao. Bu borada hech qanday oʻzlashtirish, 
tanish-bilishchilikka yoʻl qoʻyilmasligi 
quvonarli. Chunonchi, dala cheti hisobi, qanday 
mahsulot yetishtirilgani va qancha hosil olingani 
elektron portal orqali nazorat qilib boriladigan 
boʻldi. 

Nazorat turi qanday boʻlmasin, shu 
tumandagi “Oqboy Asil” kabi fermer xoʻjaliklari 
reytingi albatta yuqori boʻladi. Boisi, bu yerda 
dala chetlari azaldan boʻsh qolgan emas. Qovoq, 
pomidor, bulgʻor qalampiri kabi ekinlar ekiladi. 
Oʻtgan yili mahalliy uzum koʻchatlari ekilgan. 
Koʻchat ekish ishlari ayni paytda ham davom 

etyapti. Hosilga kirgan tutlar ipak qurtiga 
ozuqa boʻlsa, qalamcha qilinganlari ham koʻzga 
tashlanib qolgan. 

Manzarali pavlovniya daraxtlari esa katta 
yoʻl boʻylariga koʻrk berib turibdi. Terak 
koʻchatlarining-ku son-sanogʻi yoʻq. Ular 
ham osmonga boʻy choʻzib, Ulugʻnor kanali 
qirgʻoqlarini obod qilgan. Yongʻoqlar hosilga 
kirgan. Avvaliga 40-50, yettinchi yildan boshlab 
100-150 kilo hosil beradigan bu daraxt koni 
foyda. Maqola avvalida aytganimizdek, qargʻalar 
tashib ketganida ham yaxshigina daromad 
keltiradigan yongʻoqqa hamisha ehtiyoj bor. 
Shuning uchun fermer xoʻjaligida yongʻoq 
daraxtini yanada koʻpaytirish rejalashtirilgan. 

— Tomchilatib sugʻorish tufayli hovuz 
atroflariga gilos, olcha va yana boshqa turdagi 
mevali daraxtlar oʻtqazyapmiz. Takroriy 
ekinlar ekamiz. Qariyb 20 yildan buyon 

ishlayotganimiz uchun imkon qadar yerdan 
unumli foydalanishga harakat qilamiz. Texnika 
yetarli. Ustaxonalarimiz bor. 16 gektarga yaqin 
yerimizning yuqori qismini, dala chetidagi 
ariqlarni toʻliq betonlashtirdik, — deydi 
“Oqboy Asil” fermer xoʻjaligi rahbari Sadriddin 
Ahmadaliyev. 

 Mazkur fermer xoʻjaligi ishchilarga, 
ayniqsa, band boʻlmagan yoshlarga beminnat 
koʻmak berib, xalqning duosini olyapti. Jami 
73 gektar yerning 8 gektari 15 sotixdan ishsiz 
yoshlarga ajratilgan. Agrotexnik tadbirlar fermer 
xoʻjaligi hisobidan bajarilyapti. Dehqonchilik 
ortidan toʻylar qilib, uy solayotganlar, 
mashina minayotganlar, ziyoratlarga borib 
kelayotganlarning yerga mehri yanada ortgan.

Munojat Rahimjonova,
jurnalist

Mahalladagi 900 ga yaqin xonadonning 

tomorqa xoʻjaligida sabzi urugʻi yetishtirish 

tajribasi ommalashgan. Bir kilo sara 

urugʻ narxi 200-250 ming soʻm. Bu yerda 

tayyorlangan urugʻ unuvchanligi, yuqori 

hosildorligi bilan ajralib turadi.

boshlaganimizdan xursandman. Bu yurtda hech 
kim  eʼtiborsiz qolmas ekan. Ona vatanimizdan 
ayirmasin. 

Shahrisabzning Palandara mahallasi 
hokim yordamchisi tashabbusi bilan Azamat 
Rahimovning nafaqat bandligi taʼminlandi, 
balki uning tadbirkor boʻlishiga imkon yaratilib, 
bir oila kambagʻallikdan chiqib, farovonlik sari 
qadam tashladi. 

Hokim yordamchisi Sanjar Shukurovning 
taʼkidlashicha, bugungi kunda xorijda ishlab 
qaytgan koʻp sonli yoshlar bilan alohida muloqot 
qilib, ularga imkoniyatlar berilishi oʻz natijasini 
koʻrsatmoqda. Buning evaziga ishsizlik kamayib, 
tashabbuskor yoshlar soni ortmoqda. Eng muhimi, 
shu paytgacha boʻsh yotgan tomorqalardan unumli 
foydalanish joriy etilishi natijasida mahallada 
kambagʻallik keskin kamayib bormoqda. 

“Kambagʻallikdan farovonlik sari” dasturi 
ijrosi taʼminlanayotgani natijasida nafaqat 
Palandara mahallasida, balki viloyat miqyosida 
kambagʻallik qisqarib borayotganini kuzatish 
mumkin. Xususan, yil boshidan buyon viloyatda 2 
milliard dollarlik investitsiya oʻzlashtirilgan. 565 
ming aholi bandligi taʼminlanib, 90 ming odam 
kambagʻallikdan chiqarilgan. Bu amaliy samara 
kelgusi yilda ham keng miqyosda davom etishi 
uchun hozirdanoq marra katta olinmoqda. Qator 
loyihalar ishlab chiqilib, 2025-yil yakuniga qadar 
yuksak maqsadlar amalga oshishi reja qilingan.   

Qashqadaryodagi 6 ta yirik korxona bu xayrli 
ishga hissa qoʻshib, keyingi yil 10 mingdan ziyod 
fuqaroni kambagʻallikdan chiqarish tashabbusini 
bildirgan. Bundan tashqari, hududdagi banklar 
ishtirokida 86 ta drayver loyihani va 33 mingta 
mikroloyihani ishga tushirib, yana 70 ming 
insonni daromadli qilish koʻzda tutilgan. Bular 
orqali viloyatda kambagʻallik darajasi hozirgi 
8,6 foizdan 6,5 foizga pasayadi. 

Akbar RAHMONOV,
“Yangi Oʻzbekiston” muxbiri

E’TIBORSIZ  QOLMAYDI
BU YURTDA  HECH  KIM

Yil boshidan buyon viloyatda 2 milliard dollarlik investitsiya 
oʻzlashtirilgan. 565 ming aholi bandligi taʼminlanib, 90 ming 
odam kambagʻallikdan chiqarilgan.

DALA  CHETI  HAM 
NAZARDAN CHETDA EMAS

Boshlanishi 1-betda

Qashqadaryodagi 6 ta yirik korxona 

bu xayrli ishga hissa qoʻshib, keyingi yil  

10 mingdan ziyod fuqaroni kambagʻallikdan 

chiqarish tashabbusini bildirgan. Bundan tashqari, 

hududdagi banklar ishtirokida 86 ta drayver 

loyihani va 33 mingta mikroloyihani ishga tushirib, 

yana 70 ming insonni daromadli qilish koʻzda 

tutilgan. Bular orqali viloyatda kambagʻallik 

darajasi hozirgi 8,6 foizdan 6,5 foizga pasayadi.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

KOʻZGU 5
2024-yil 13-dekabr, 253-sonyuz

Bugungi globallashgan dunyoda har bir 
jamiyatning kelajagi yoshlarga, xususan, 
bolalarga bogʻliq. Maktabgacha taʼlim davri 
bolaning shaxs sifatida shakllanishi va 
intellektual rivojlanishi uchun muhim bosqich 
hisoblanadi. Prezidentimiz oʻz nutqida 
maktabgacha taʼlim tashkiloti qamrovini 80 
foizga yetkazishni hukumat uchun ustuvor 
vazifa sifatida belgiladi. Bu koʻrsatkichni 
taʼminlash uchun 2025-yilda 252 ta yangi 
maktabgacha taʼlim tashkiloti qurilishi va 
174 tasi taʼmirlanishi rejalashtirilgan. 

Yangi maktabgacha taʼlim tashkilotlari 
barpo etilishi nafaqat bolalarning taʼlimga 
boʻlgan talabini qondiradi, balki shu orqali 
ijtimoiy farovonlikni yanada oshirishga 
erishiladi. Ayniqsa, qishloq hududlaridagi 
maktabgacha taʼlim tashkiloti va maktablar 
qamrovi oshishi orqali shahar va qishloq 
oʻrtasidagi ijtimoiy nomutanosiblik tobora 
qisqarib borayotganiga barchamiz guvohmiz. 

Kelajak avlodni yetuk qilib tarbiyalashda 
maktab taʼlimining oʻrni beqiyos. Albatta, bu 
sohada xususiy maktablar qamrovi kengayishi 
erkin raqobat muhitini shakllantiradi. Shu 

Bunday bolalar oʻz tengqurlari qatori taʼlim 
olishi, jamiyat hayotida toʻlaqonli ishtirok 
etishi va munosib oʻrin topishi uchun imkoniyat 
yaratish insoniylikning eng oliy koʻrinishi.

Inklyuziv taʼlim har jihatdan sogʻlom va 
alohida taʼlimga ehtiyoji bor bolalar birgalikda 
oʻqishi, bilim olishi mumkin boʻlgan taʼlim 
shaklidir. Bolalarga nisbatan har qanday 
kamsitishlarga yoʻl qoʻymaydigan, teng 
munosabatni taʼminlaydigan bu tizim alohida 
taʼlim ehtiyojlari boʻlgan bolalar uchun 
moslashtirilgani ularning oʻz tengqurlari 
qatori hayot kechirishi, jamiyat hayotida faol 
ishtirokiga zamin tayyorlaydi. Zero, ijtimoiy 
adolatli davlat qurishni oldiga maqsad qilib 
qoʻygan vatanimizda ijtimoiy kelib chiqishidan 
qatʼi nazar, barcha uchun teng imkoniyatlar 
yaratish kun tartibidagi masala boʻlib qolaveradi.

Yangi tahrirdagi Konstitutsiyamizda alohida 
taʼlim ehtiyojlariga ega bolalar uchun inklyuziv 
taʼlim va tarbiya taʼminlanishi belgilab qoʻyilgani 
inklyuziv taʼlim sohasini rivojlantirish yoʻlida 
katta qadamlar qoʻyilishiga asos boʻldi. Bu bilan 
taʼlim boʻyicha alohida ehtiyojga ega boʻlgan 
bolalar huquqi kafolatlandi. 

— 2024-yil yanvarga qadar ana shunday 
bolalarni davlat maktabgacha taʼlim 
tashkilotlariga yoʻllash boʻyicha tibbiy-
psixologik-pedagogik komissiya hamda 
ixtisoslashtirilgan maktab, maktab-internatlarga 
yoʻllash boʻyicha psixologik-tibbiy-pedagogik 
komissiyalar faoliyat yuritgan, — deydi Ijtimoiy 
himoya milliy agentligi bosh mutaxassisi Farhod 
Kamilov. — Ularning maqsadi va vazifalari 
bir xil boʻlib, amalda bir-birining faoliyatini 
takrorlagan. Shuningdek, komissiyalar 
faoliyatini tashkil etishda fuqarolar tomonidan 
byurokratizm, sansolarlik va boshqa maʼmuriy 
toʻsiqlarga duch kelish holatlari mavjud 
boʻlgan. Bu esa alohida taʼlim ehtiyojlari 
boʻlgan bolalarning ota-onalari uchun ortiqcha 
ovoragarchiliklarni keltirib chiqargan. 

Shu bilan birga, nogironlikning ogʻir turiga 
ega va uyda yotib qolgan bolalar jamiyatdan 
ajralib qolgan, faqatgina ota-onasi yoki qonuniy 
vakillar qaramogʻida qolib ketgan. Ular 
uchun hech qanday parvarishlash xizmatlari 
koʻrsatilmagan. Bu esa ularning ota-onasi 
yoki oʻrnini bosuvchi shaxslarda jismoniy va 
psixologik jihatdan charchashga olib kelgan 
hamda mehnat faoliyati bilan shugʻullanish 
imkoniyati past boʻlgan.

2024-yil 25-yanvarda Vazirlar 
Mahkamasining “Alohida taʼlim ehtiyojlari 
boʻlgan bolalarning taʼlim olishlarini 

Ta’lim odimlari

Nuqtayi nazar

Risolat MADIYEVA,
“Yangi Oʻzbekiston” muxbiri

tashkil etish va ularni reabilitatsiya qilish 
tizimini takomillashtirish chora-tadbirlari 
toʻgʻrisida”gi qarori qabul qilindi. Qaror bilan 
komissiya faoliyatini qayta koʻrib chiqish 
va bolalarning komissiyaga murojaat etish 
jarayonini raqamlashtirish orqali ota-onalar 
yoki ularning oʻrnini bosuvchi shaxslarga 
qulayliklar yaratildi. Alohida taʼlim ehtiyojlari 
boʻlgan bolalarning taʼlim-tarbiya olishini 
takomillashtirish maqsadida Ijtimoiy himoya 
milliy agentligining Qoraqalpogʻiston 
Respublikasi, viloyatlar va Toshkent shahar 
boshqarmalari huzurida yagona psixologik-
tibbiy-pedagogik komissiyalar faoliyati yoʻlga 

qoʻyildi. 2024-yil 1-avgustdan komissiya 
tomonidan hujjatlar qabul qilingandan soʻng 
komissiya koʻrigi oʻtkazilishidan kamida 3 kun 
oldin ota-ona yoki qonuniy vakillarga aloqa 
vositalari, shu jumladan, SMS xabarnoma 
orqali bolani koʻrikdan oʻtkazish sanasi, vaqti 
va joyi koʻrsatilgan xabar yuboriladi. Bola 
koʻrikdan oʻtkazilgandan keyin komissiya 
xulosasini ota-onalar elektron shaklda oladi. 

— Bugungi kunda uzoq muddat 
davolanishga muhtoj 13 ming 300 oʻquvchi 
uyda yakka tartibda, 20 ming 300 dan 
ortigʻi nogironligi boʻlgan bolalar uchun 
ixtisoslashtirilgan maktab-internatlarda, 
shuningdek, alohida taʼlim ehtiyoji bor 
23 mingga yaqin oʻquvchi umumtaʼlim 
maktablarida taʼlim olib kelmoqda, — deydi 
Maktabgacha va maktab taʼlimi vazirligi 
boʻlim boshligʻi Roʻzibek Toʻrayev. — 
Xorijiy tajribadan kelib chiqib, 2025-yilning 
1-yanvaridan boshlab umumiy turdagi davlat 
maktabgacha taʼlim tashkilotlarida ham 
inklyuziv taʼlim guruhlarini tashkil etish,  
inklyuziv taʼlim tizimi uchun malakali pedagog 
kadrlarni tayyorlashga xorijiy ekspertlarni jalb 
etish,  inklyuziv taʼlimda oʻqitish usullarini 
takomillashtirish kabi maqsadlar belgilangan. 

Poytaxtimizning Olmazor tumanidagi 
298-umumtaʼlim maktabi UNICEF homiylik 
mablagʻlari hisobidan qayta jihozlanib, 
maktabda nogironligi boʻlgan shaxslar uchun 
“toʻsiqsiz muhit” yaratildi.

— Farzandim Abubakrga ikki tomonlama 
sensor karlik tashxisi qoʻyilgan, — deydi 
Munira Karimova. — Kasallik toʻrtinchi 
bosqichda ekani, eshitishi zaifligi tufayli oʻgʻlim 
boshqa tengqurlari qatori maktabga chiqa 
olmasdi. Ammo 298-maktabda bolalarning 
inklyuziv taʼlim olishiga shart-sharoit 
yaratilganini eshitib, juda xursand boʻldim. 
Darhol farzandimni olib keldim. Hozir oʻgʻlim 
1-sinfda, sogʻlom tengdoshlari bilan birga bilim 
olyapti. Oʻqish-yozishni oʻrgandi, sheʼrlar 
yodlayapti. Oʻqituvchisiga yaqindan yordam 
berishga harakat qilyapmiz. Darslarni birga 
tayyorlaymiz. Qolaversa, sinfdosh doʻstlari 
har jihatdan koʻmak beryapti. Maktabdagi iliq 
muhit, yaxshi munosabat bolamning tabiatidagi 
ijobiy oʻzgarishlarga ham turtki bermoqda. 

Zuhrabonu Murodjonova oʻzi mustaqil yura 

olmaydi. Ota-onasi qizining sogʻlom bolalar 
oʻqiydigan maktabda bilim olishini juda qattiq 
istardi. Uni ilk  bor 298-maktabga olib kelishganida 
qizcha ancha yotsiradi. Tengdoshlarining oldida 
oʻzini noqulay his qilib, tortinib yurdi. Bolalardagi 
samimiyat, bir-biriga gʻamxoʻrlik, mehribonlik 
Zuhrabonudagi ikkilanishlarga barham berdi. U 
sogʻlom tengdoshlari bilan birga oʻynaydigan, 
dars qiladigan boʻldi. Tirishqoqlik bilan darslarni 
oʻzlashtira boshladi.

— Qizim maktabga katta ishtiyoq bilan 
keladi, biror kun ham darslarni qoldirishni 
istamaydi, — deydi Zuhrabonuning onasi Zilola 
Muhammedova. — Kayfiyati juda yaxshi. 
Oʻrtoqlari bilan birga oʻqish, yozishga harakat 
qiladi. Kitobdagi rasmlarni kuzatadi, harflarni va 
tovushlarni talaffuz qiladi. Berilgan vazifalarni 
sinfdoshlari bilan teng bajarishga intiladi.

— Sinfda imkoniyati cheklangan uch bola 
sogʻlom tengdoshlari bilan birga bilim oladi, 
— deydi 298-maktabning boshlangʻich sinf 
oʻqituvchisi Muborak Azizova. — Bolalar 
oʻrtasida doʻstona munosabatni tashkil 
qilganmiz. Ular bir-biriga mehribon, eʼtibor 
va yordamini ayamaydi. Zuhrabonu tinch va 
ehtiyotkor oʻquvchi, darsda koʻproq tinglovchi, 
zarurat tugʻilganida oʻz fikrini bildiradi. 
Oʻzining va boshqalarning fikrlariga hurmat 
bilan yondashadi. Muhokama qilinadigan 
masalalarda oʻylab turib ishtirok etishga harakat 
qiladi. 

Maktabda xavfsiz va inklyuziv taʼlim muhiti 
yaratilgan. Maqsad — jismoniy, intellektual, 

madaniy, etnik, til va boshqa xususiyatlaridan 
qatʼi nazar, bolalarni toʻliq ijtimoiy hayotga 
kiritish, jamiyatda oʻz oʻrniga ega boʻlishiga 
koʻmaklashish.

Inklyuziv taʼlimni joriy etish borasida xalqaro 
tashkilotlar hamda AQSH, Buyuk Britaniya, 
Yaponiya, Finlyandiya kabi rivojlangan davlatlar 
bilan hamkorlik qilinmoqda.

UNIСEF bilan amalga oshirib kelinayotgan 
loyiha doirasida maktablar va maktabgacha 
taʼlim tashkilotlarida nogironligi bor-yoʻqligidan 
qatʼi nazar, barcha oʻquvchilar uchun toʻsiqsiz 
taʼlim muhitini yaratishga qaratilgan ishlar 
amalga oshirilishi rejalashtirilgan. Zamonaviy 
inklyuziv taʼlim va tarbiya modellari — 
yangi standartlar, talablar va amaliyotlarni 
joriy etish uchun tajriba loyihalarini yaratish 
orqali inklyuziv taʼlim sifatini yuqori darajaga 
koʻtarish nazarda tutilyapti. 

Inklyuziv taʼlim tizimini qoʻllab-quvvatlash 
maqsadida beshta asosiy yoʻnalish belgilab 
olingan. Bular: inklyuziv maktablar va 
maktabgacha taʼlim modellarini yaratish, bolalar 
uchun toʻsiqsiz oʻquv muhitini yaratishda 
yordamchi texnologiyalar va oʻquv materiallarini 
tayyorlash, inklyuziv taʼlim ishtirokchilarining 
bilim va salohiyatini oshirish,  jamoatchilik 
orasida keng targʻibot qilish.

Loyiha natijasida 2027-yil oxiriga kelib, 
Oʻzbekistonning barcha hududlaridagi model 
maktab va maktabgacha taʼlim tashkilotlari 
inklyuziv taʼlim boʻyicha ilgʻor tajriba 
markazlariga aylanishi, boshqa maktablar 
mutaxassislarini ham oʻqitish va yoʻnaltirishda 
muhim rol oʻynashi belgilangan.

Davlatimiz rahbarining 
Oliy Majlis Qonunchilik palatasi 
majlisidagi nutqi yurtimiz rivojlanishining 
istiqbolli yoʻnalishlarini belgilab berishda 
muhim oʻrin tutadi. Unda taʼlim tizimini 
takomillashtirishga oid  koʻtarilgan 
masalalar ham oʻz mazmuni va mohiyatiga 
koʻra keng qamrovli ijtimoiy-siyosiy 
ahamiyat kasb etadi. 

Azizbek HASANOV, 
pedagogika fanlari boʻyicha 
falsafa doktori, dotsent

maqsadda davlatimiz rahbari tadbirkorlarga 
maktab qurish uchun 20 milliard soʻmgacha 
imtiyozli kredit berilishini, bunda kredit 
stavkasining 13,5 foizdan oshgan qismi 
byudjetdan qoplanishini bildirdi.

Taʼlimga kiritilayotgan sarmoya 
mamlakatning ijtimoiy barqarorligi va siyosiy 
taraqqiyoti uchun poydevor yaratadi. Bu 
jahon tajribasida ham allaqachon isbotlangan. 
Zamonaviy taʼlim tizimi faqatgina bilimli 
yoshlarni emas, balki madaniyatli, 
vatanparvarlik hissi yuqori, jamiyat 
taraqqiyotiga oʻz hissasini qoʻshadigan 
shaxslarni tarbiyalashi zarur. Zero, bugungi 
dunyoning talabi ham shu.

Ayni islohotlarga barchamiz birdek 
hissa qoʻshishimiz lozim. Ayniqsa, 
taʼlim sohasi xodimlari bu borada asosiy 
drayver hisoblanadi. Zamon kun sayin 
yangilanmoqda, demak, shunga muvofiq 
ravishda mamlakatimizda ustoz-murabbiylar 
ham bilimini, tajriba va mahoratini yangilab 
bormogʻi zarur. Bugun oʻn yil avvalgi 
metodlar asosida dars oʻtib, taʼlim berish 
oʻzini oqlamaydi. Ayni damda jahondagi 

ilgʻor taʼlim tizimlari jarayonga sunʼiy 
intellekt imkoniyatlarini keng integratsiya 
qilish ustida bosh qotirmoqda. Shubhasiz, 
keyingi oʻn yillikda ular bu borada sezilarli 
natijalarni qayd eta boshlaydi.

Oʻzbekiston bu borada ortda qolmasligi 
lozim. Ayniqsa, sunʼiy intellektni taʼlim 
jarayoniga joriy qilish boʻyicha dasturlar ishlab 
chiqish hamda oʻqituvchilar va murabbiylar 
uchun zamonaviy texnologiyalarni 
oʻzlashtirish boʻyicha oʻquv kurslarini tashkil 
etish ustuvor vazifalardan biri boʻlishi kerak. 
Bugungi kunda oʻquvchilar uchun fanlarni 
yodlash emas, balki ularni hayotda qoʻllay 
olish koʻnikmasini shakllantirish muhim. 
Bunda innovatsion metodika va yangi 
texnologiyalar katta yordam beradi.

Zamonaviy dunyoda mamlakatning kuchli 
va zaif jihatlari yoshlar, ularning bilim va 
malakasi orqali namoyon boʻladi. Taʼlim 
islohotlari jarayonida hozirdanoq kelajak 
avlod uchun mustahkam poydevor qoʻysak, 
kelgusi rivojlanishning muvaffaqiyatli boʻlishi 
yanada kafolatlanadi. Zero, yorqin kelajakni 
bilimli va salohiyatli yoshlar barpo etadi.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

“Zamin” xalqaro xayriya fondining 
“Eshitishni xohlayman” loyihasi doirasida 
eshitishida nuqsoni boʻlgan bolalar uchun 
ixtisoslashtirilgan maktab-internatlarning 
5206 oʻquvchisi chuqurlashtirilgan tibbiy 
koʻrikdan oʻtkazildi va 4130 nafari zamonaviy 
eshitish apparatlari bilan bepul taʼminlandi. 
179 nafarida bepul koxlear implant operatsiya 
oʻtkazildi. Natijada eshitish qobiliyati 
yaxshilangan 250 dan ortiq bola inklyuziv 
taʼlimga yoʻnaltirildi.

“Inklyuziv taʼlim” loyihasi doirasida 
inklyuziv taʼlim joriy etilgan maktablarning 
maxsus pedagoglari uchun xalqaro ekspertlarni 
jalb qilgan holda oʻquv-seminar va treninglar 
tashkil etilishi, shuningdek, inklyuziv taʼlim 
maktablarini zarur jihozlar bilan taʼminlash 
rejalashtirilgan.

Yaponiya xalqaro hamkorlik agentligi 
(JICA) bilan birgalikda “2021–2024-yillarda 
Oʻzbekistonda inklyuziv taʼlimni rivojlantirish” 
loyihasi doirasida 24 mentor tayyorlanib, 
inklyuziv taʼlim joriy etilgan maktablarning 
boshlangʻich sinf va maxsus pedagoglari, 
psixologlari, rahbarlaridan 285  nafari 
uchun oʻquv seminarlar hamda treninglar 
oʻtkazildi. Oʻzaro tajriba almashish  maqsadida 
oʻzbekistonlik mutaxassislar Yaponiyada malaka 
oshirib keldi.

— Inklyuziv taʼlimni amalga oshirish 
va uni rivojlantirib borish uchun, albatta, 

uning ishtirokchilari boʻlgan oʻqituvchi 
va oʻquvchilarni, ota-onalarni va butun 
jamiyatni shunga tayyorlash talab etiladi, — 
deydi Roʻzibek Toʻrayev. — Buning uchun 
vazirlik tomonidan inklyuziv taʼlimda faoliyat 
yuritayotgan pedagog xodimlar uchun 27 
nomdagi qoʻllanma va dasturlar hamda ota-
onalar uchun 5 nomdagi metodik tavsiya ishlab 
chiqildi.

Oʻquvchilarni kasb-hunarga yoʻnaltirish 
va psixologik-pedagogik respublika tashxis 
markazi tomonidan inklyuziv taʼlim joriy 
etilgan maktablarning rahbar xodimlari, 
oʻqituvchi va psixologlari uchun 72 soatlik 
maxsus malaka oshirish kursi yoʻlga qoʻyilgan. 
Mazkur markaz tomonidan yil  davomida 
oʻqituvchilar va ota-onalar uchun doimiy 
seminar-treninglar tashkil etib boriladi. 
Shuningdek, pedagogika boʻyicha kadrlar 
tay yorlaydigan oliy taʼlim muassasalarining 
maxsus taʼlim yoʻnalishida tahsil olayotgan 
talabalar uchun 2-kursdan boshlab “Inklyuziv 
va gospital taʼlim” oʻquv modullari oʻqitilishi 
yoʻlga qoʻyilgan. Bu bilan talabalar taʼlim 
muassasasini bitirayotganda inklyuziv taʼlim 
bilan shugʻullanish koʻnikmasiga ega boʻlib 
chiqadi. 

Bundan tashqari, Abdulla Avloniy nomidagi 
Pedagoglarni kasbiy rivojlantirish va yangi 
metodikalarga oʻrgatish milliy-tadqiqot 
institutida tashkil etiladigan malaka oshirish 
kurslari davomida umumtaʼlim maktablarida 
faoliyat yuritayotgan rahbar va pedagog 
xodimlar inklyuziv taʼlim yoʻnalishida doimiy 
malakasini oshirib boradi.

“TO‘SIQSIZ  MUHIT”

Zamonaviy taʼlim tizimi faqatgina bilimli yoshlarni emas, 
balki madaniyatli, vatanparvarlik hissi yuqori, jamiyat taraqqiyotiga oʻz 

hissasini qoʻshadigan shaxslarni tarbiyalashi zarur.

YOSHLAR  BARPO  ETADI
YORUG‘ KELAJAKNI BILIMLI VA 

SALOHIYATLI 

“Inklyuziv taʼlim” loyihasi 

doirasida inklyuziv taʼlim joriy etilgan 

maktablarning maxsus pedagoglari 

uchun xalqaro ekspertlarni jalb qilgan 

holda oʻquv-seminar va treninglar tashkil 

etilishi, shuningdek, inklyuziv taʼlim 

maktablarini zarur jihozlar bilan taʼminlash 

rejalashtirilgan.

YOXUD BARCHA UCHUN TENG IMKONIYAT

Boshlanishi 1-betda

Oʻquvchilarni kasb-hunarga yoʻnaltirish va psixologik-pedagogik 
respublika tashxis markazi tomonidan inklyuziv taʼlim joriy etilgan 
maktablarning rahbar xodimlari, oʻqituvchi va psixologlari uchun  
72 soatlik maxsus malaka oshirish kursi yoʻlga qoʻyilgan. Mazkur markaz 
tomonidan yil  davomida oʻqituvchilar va ota-onalar uchun doimiy 
seminar-treninglar tashkil etib boriladi.

Quroqchilik yaqin kelajakda ayollarni ish bilan taʼminlashda 
muhim oʻrin tutadi. Bu qadim qadriyatni qadrlash orqali turizm rivojiga 

ham yaxshigina hissa qoʻsha olamiz.

Institutni bitirgan yigitga ota-onasi “Oʻqiding, 
ishli boʻlding, endi kelin tanlash ixtiyorini 
oʻzingga beramiz”, dedi. Balki koʻnglida kimdir 
bordir deb oʻyladi ular. Chunki kelin haqida soʻz 
ochilsa, yigit parvo ham qilib qoʻymadi-da.

Yigitning koʻz oldiga dam olish chogʻi 
hamma oʻyin-kulgi bilan band boʻlib turganida 
tolning soyasida oʻtirib roʻmolcha toʻqiyotgan 
qiz kelaverardi. Qoʻshni mahalladan boʻlgani 
uchun bir-ikki salom-alik ham qilishgan. Qizning 
istarasi issiq, odobli, oilasini, urugʻ-aymogʻini 
yigit orqavorotdan biladi. Ota-onasiga ham 
maʼqul kelsa kerak.

Ertasi kuni yigit yana dalaga bordi. Qiz 
gʻoʻzalarni yovvoyi oʻtdan tozalab yuribdi. 
Yigitni koʻrib, bir oz oʻzini yoʻqotganday 

— Davlatimiz rahbarining “Tariximizda 
ilk bor nogironligi boʻlgan fuqaromiz 
Qonunchilik palatasi deputati etib saylandi. 
Bu parlamentimizni tom maʼnoda inklyuziv 
organga aylantirib, ushbu qatlam manfaatlarini 
yanada keng ifoda etish imkonini beradi, desak 
toʻgʻri boʻladi”, degan gaplaridan soʻng behad 
quvondim, — deydi Lola opa. — Chunki bu 
orqali nogironligi boʻlgan biz kabi shaxslarga 
yanada keng imkoniyatlar yaratiladi. Axir 
yangi deputatimiz Jasur Jumayev hunarning 
mashaqqatini ham, nogiron kishining 
tadbirkorlik qilishi qanchalik murakkab ekanini 
ham yaxshi biladi. 

Prezidentimizning 2023-yil 12-iyundagi 
“Aholini hunarmandchilikka jalb qilish va 
hunarmandchilik faoliyatini rivojlantirish 
uchun qulay shart-sharoitlar yaratish 
chora-tadbirlari toʻgʻrisida”gi farmonida 
hunarmandlikning yoʻqolib ketayotgan turlarini 
saqlab qolish va kelgusi avlodlarga yetkazish 
“Hunarmand” uyushmasining ustuvor vazifasi 
etib belgilanishi koʻrsatilgan. Shuningdek, 
hujjat bilan hunarmandlik faoliyati yoʻnalishlari  
34 tadan 43 taga koʻpaytirildi. Yaʼni xattotlik, 
qadimiy qoʻlyozmalarni restavratsiya qilish, 
ot anjomlari, quroqchilik, makrame va 
qoʻlda toʻqilgan buyumlar tayyorlash kabilar 
hunarmandlik deya eʼtirof etildi. Bundan 
ruhlangan quroq tikuvchi xotin-qizlar joylarda 
bu hunarni rivojlantirishga yanada jiddiy 
kirishdi. 

Maqolamiz qahramoni Lola opa avval 
quroqchi emasdi. 25-30 yil davomida tikuv sexlari 
ochib, ayollar va erkaklar kostyumlari, paltolarini 
tikar, oʻz sohasida yetakchi edi. 2010-yilda kuchli 
insult oʻtkazgach, opa bir joyda yotib qoldi. 
Doktorlar “Olib ketaveringlar”, deganida ham 
oilasidagilar uning hayotga qaytishidan umidvor 
boʻlaverdi. 2 xonali uy, tikuv mashinalarining 
barchasi opaning poytaxtda davolanishi uchun 
sotib yuborildi. 

Ikki yilda oyoqqa turgan Lola opa endi 
mashinaga oʻtira olmasdi. Oʻng qoʻli va oyogʻi 
batamom tuzalib ketmadi. Shunda ham nima 

Toshkentlik Jasur Jumayev 
Qonunchilik palatasi deputati boʻldi. Shahrisabzlik Lola 
opa Roʻziyeva esa buni eshitib juda quvondi. Vaholanki, 
yangi deputat Lola opaga tanish yoki qarindosh emas. 

Gap shundaki, Lola opa ham 
Jasur Jumayev kabi jismoniy imkoniyati cheklanganiga 

qaramay, hunarmandlik bilan shugʻullanadi. 

bilandir band boʻlishi kerakligini oʻylardi. 
Internetdan turli taqinchoqlar, sumkalar 
yasashni, quroqchilik sirlarini oʻrgandi. 
Yostiqlar, gʻiloflar tikdi, panno va kartinalar 
tayyorladi. Milliy quroqlarni tiklash ustida 
izlandi. Yarim tunda ham xayoliga birorta 
gʻoya kelib qolsa, chiroqni yoqdi-yu, qogʻozga 
yozib qoʻyaverdi. Tasavvurida jonlangan, 
internetda koʻzi tushgan yangi gullardan nusxa 
oldi. Ertasiga esa bisotidagi bor matolardan 
quroq tika boshladi. 

— Salgina qoʻllov boʻlsa, ustaxona qilib, 
shogirdlarni koʻpaytirardim. Chunki uydagilar 
bir oʻzim katta buyurtmalarni tikishimga 

koʻnmaydi. Oilamizga, sovgʻa-salom uchun 
bir narsalar qilishimga esa yoʻq deyishmaydi. 
Negaki oʻzim sevgan mashgʻulot bilan band 
boʻlsam, sogʻligʻim yaxshilanishini bilishadi-
da. Shuning uchun quroqchilikka qiziqqan 
ayollar, qizlar bilan milliy quroqchilikni yana 
qayta tiklashga hissa qoʻshgim, rivojlantirgim 
keladi. Darvoqe, yaqinda “Hunarmand” 
uyushmasiga aʼzo boʻldim. Koʻrgazmalarga 
qatnash yapman. Quroqchilikning yangi 
usullarini oʻrganishim uchun Qirgʻizistonga 
yuboramiz deyishganida, boshim koʻkka yetdi. 
Hunarning ortidan qayerga borish kerak boʻlsa, 
boraveraman, — deydi Lolaxon opa kulib. 

Opa hokimlikka borib, “Menga ish 
beringlar”, deganida u yerdagilar hayratini 
yashirmaydi. Toʻrt muchasi sogʻ ayrimlarga 
oʻxshab pul soʻrab kelmagani uchun unga 
rahmat aytganlar ham boʻldi. 

“Nima qilay, oʻgʻlimga yordam bergim 
keladi-da, bir oʻzi ishlasa, tagʻin kredit toʻlaydi”, 
deydi Lola opa. Oʻgʻil esa “Hunarmand” 
uyushmasidan qayerga chaqirishsa, albatta, 
boring, ona, koʻrgazmalarda qatnashib, 
xursand boʻlib yuring. Nima kerak boʻlsa, 
menga ayting”, deydi. Chunonchi, u ham 
endi onasining shogirdlarga ish oʻrgatib, 
milliy hunarlarimizni saqlab qolishga hissa 
qoʻshishidan baxtiyor. 

2023-yilning 25-dekabr kuni davlatimiz 
rahbarining “Nomoddiy madaniy merosni 
muhofaza qilish, ilmiy oʻrganish va 
targʻib qilishni rivojlantirishga oid 
qoʻshimcha chora-tadbirlar toʻgʻrisida”gi 
qarori bilan Madaniyat vazirligi huzurida 
Madaniyatshunoslik va nomoddiy madaniy 
meros ilmiy-tadqiqot instituti tashkil 
etildi. Respublikamiz hududlarida mavjud 
nomoddiy-madaniy meroslarni chuqur 
oʻrganishga kirishgan mazkur institut 
madaniy merosimizni saqlab kelayotgan  
hunarmandlar bilan bahamjihat faoliyat 
yuritmoqda.

— Bolalikdan buvimning bichib-tikish 
ishlarini qiziqish bilan kuzatardim, — deydi 
ulardan biri jizzaxlik Gulruh Yodgorova. — 
Ayniqsa, qoʻl mehnatini yaxshi koʻraman. 
Quroqchilik bilan 2015-yildan buyon 
shugʻullanaman. Avvaliga uch kishi uyda 

ish boshlaganmiz. Tikkanlarimiz yon-
atrofdagilarga maʼqul boʻlgan. Buyurtmalar 
kela boshlagach, ijtimoiy tarmoqda guruh 
ochib, ishlarimizni kengroq namoyish 
qilganmiz. Boshqa viloyatlardan ham 
qiziquvchilar koʻpayib, ishimiz yurishib ketdi. 
Bundan xabar topgan hokimlik mutasaddilari 
kichikroq bir binoni ijaraga olib berdi. U yerda 
besh kishi ishlay boshladik. Asta-sekin ish 
soʻrab keluvchilar, oʻrganuvchilar koʻpaydi. 
Shundan soʻng tuman soliq idorasi binosida 
boʻsh turgan 2 ta xona biz uchun bepul 
ajratib berildi. Hozir 500 dan ziyod shogird,  
60 ga yaqin ishchimiz bor. Ayollarni ish bilan 
taʼminlash, kambagʻallikdan chiqarishga 
hissa qoʻshayotganimizdan xursandmiz. 
Kasanachilikka keng yoʻl berilgani esa 
boquvchisini yoʻqotgan, nogiron, ogʻir 
sharoitdagi ayollarni ham band qilishda 
muhim omil boʻldi. Tayyor bichilgan matolarni 
beramiz, uyda oʻtirgan holda tikib berishadi. 
Toʻgʻri, keyingi paytlarda quroqchilik qayta 
jonlanyapti, har bir hududda oʻziga xoslik bor. 
Biroq sifat jihatidan ustunlik xaridorgirlikni 
taʼminlaydi. Shuning uchun ish sifatiga jiddiy 
eʼtibor beramiz. Eski va zamonaviy usuldagi 
quroqni birlashtirib, milliy ramzlarni ham 
singdirgan holda mayda qirqimlardan 170 
xildagi mahsulot tayyorlayapmiz. Zominda 
eski quroqchilik uslublari koʻproq saqlanib 
qolgan. Quroqchilik sanʼatiga qiziqadiganlar 
Zomin quroqlari juda mayda, nafis uslubda 
tikilishini yaxshi biladi. 

Buni qarangki, quroq buyumlarimizga 
chet davlatlarda ham qiziqish katta 

ekan .  Hunarmandning  ay t i sh icha , 
Jizzax viloyatining Paxtakor tumanida 
tayyorlanayotgan qoʻl mehnati namunalari 
20 ta davlatga eksport qilinyapti. AQSH, 
Germaniya, Rossiya, Turkiya, Eron, 
Hindiston kabi mamlakatlardan buyurtmalar 
koʻpligi quvonarli. Hunarmand shu kunlarda 
Eron va Birlashgan Arab Amirliklaridagi 
mijozlarning katta hajmdagi buyurtmalari 
tayyorlanayotganini aytdi. 

Buyuk allomalarimizdan biri “Odamlarning 
eng baxtlisi uning qaramogʻidagi odamlari 
baxtli boʻlganlaridir”, degan edi. Gulruh 
Yodgorova kabilar ham shu maʼnoda baxtli. 
Zotan, uning oldiga maktab yoshidagi 
qizlardan tortib, oʻrta yoshli ayollaru kayvoni 
onaxonlar hunar oʻrganish uchun kelyapti. 
U bilan ishlayotganlarning esa roʻzgʻoriga 
baraka kiryapti. Masalan, surxondaryolik 
talaba Muhayyo Ulashova mohir tikuvchi. 
U tikkan quroqlarni koʻrganlar: “Bizni 
ham navbatga yozib qoʻying”, deydi. 
Shunga yarasha daromadi ham bor. Bir 
kelinning sepi uchun kamida 800-900 ming 
soʻmlik buyurtma tikiladi. Talaba uchun bu 
yaxshigina mablagʻ. 

— Pandemiyada kashtachilik va 
quroqchilikni oʻrganib oldim. Endi bu ishim 
qoʻl kelyapti. Oʻshanda “Hunarmand” 
uyushmasi bilan hamkorlikda mahallada 
oʻquv kurslari tashkil qilingan edi. Qunt 
bilan oʻrganishga harakat qildim. Asosan, 
qoraqalpoq milliy quroqlarini tikaman. Oson 
emas, ayniqsa, shakl chiqarib, qirqib olish 
koʻp vaqt talab qiladi. Tayyor boʻlgach esa 
qoʻl mehnatimga qarab charchoqlarim chiqib 
ketadi, — deydi Muhayyo. 

Talaba qiz tikkan quroq koʻrpachalarni 
koʻrib, rosti, bizning ham charchogʻimiz 
chiqqanday boʻldi. Ayniqsa, shaxmat taxtasini 
eslatadigan naqshlar yostiq va koʻrpachalarda 
juda jozibador koʻrinar ekan. 

Xalqimiz orasida 
“Epli kelin olaymi, 
sepli kelin olaymi?” degan 
naql yuradi. Surxondaryolik 
Muhayyo Ulashova kabi qizlar ham 
sepli, ham epli ekani bilan oilani obod qiladi. 
Uningdek qizlar, yuqoridagi ayollarning sabri, 
matonatida quroqchilik qayta jonlanyapti. 
Bugun maktabgacha taʼlim yoʻnalishida 
tahsil olayotgan boʻlajak tarbiyachilarga 
ham quroqchilikdek milliy qadriyatlar 
oʻrgatilayotganidan xursand boʻldik. Bu bilan 
ularning aniq fanlarga qiziqishi ham ortadi. 
Chunonchi, chidam, sabr talab qiladigan 
bu hunar geometriya, matematika fanlari 
bilan uygʻunlikda sayqal topadi. Unda 
kvadrat, uchburchak, romb singari geometrik 
figuralardan mohirona foydalaniladi. Mato 
boʻlaklari — quroqlarni toʻgʻri joylashtirish, 
ularga kerakli shakllarni berishning bari 
chizmalar yordamida bajariladi. Tayyorlash 
usuli murakkab boʻlsa-da, quroq tejamkorlik 
asosida yaratiladigan badiiy ijodkorlik 
mahsuli ekani bilan qimmatli. Uni avloddan 
avlodga yetkazib kelayotganlarning bari haqli 
ravishda nomoddiy madaniy merosimizni 
saqlovchilardir. 

Toshkent viloyati Ohangaron tumanidagi 
Tangatopdi qishlogʻida ham ularning ilgʻor 
vakillari talaygina. Tumandagi 10 dan ziyod 
MFYlarda quroqchilik anʼanalari davom ettirib 
kelinyapti.

Jizzax viloyatining Arnasoy tumanidagi 
“Bobur” MFYda ham quroqchilik tobora rivoj 
topyapti. Samarqandlik Shoira Gʻaniyeva 
koʻplab xotin-qizlarga bu qadim hunar sirlarini 
oʻrgatyapti. Respublika boʻylab oʻrganadigan 
boʻlsak, yana koʻplab quroqchilarni kashf 
qilishimiz aniq. Quroqchilik yaqin kelajakda 
ayollarni ish bilan taʼminlashda muhim oʻrin 
tutadi. Bu qadim qadriyatni qadrlash orqali 
turizm rivojiga ham yaxshigina hissa qoʻsha 
olamiz. 

Munojat MOʻMINOVA, 
“Yangi Oʻzbekiston” muxbiri

UNUTILAYOTGAN  
QADRIYAT

boʻldi. Axir kelishgan, oʻqimishli, avval ham 
uchratganida yuragi jiz etgandi. Salom-alikdan 
soʻng yigit surishtirib bildi: qiz institutga hujjat 
topshirgan, biroq omadi chopmagan. U xijolat 
bilan baribir oʻqib, muallima boʻlishini aytdi.

— Menga bitta roʻmolcha sovgʻa qila 
olmaysizmi? — deya zimdan nazar tashlab 
soʻradi yigit. — Sal avval roʻmolcha 
toʻqiyotganingizni koʻrgandim. Kimga atalgandi 
u?

Dabdurustdan berilgan savoldan qiz biroz 
esankirab qoldi. “Hozir yonimda yoʻq edi-da”, 
dedi maʼnoli koʻzlarini olib qochib. 

— Ha, mayli, keyingi gal roʻmolchangizni 
olgani kelaman, — deya qizni oʻngʻaysiz 
ahvoldan chiqardi yigit.

Ertasi kuni qiz yigitga koʻnglidagi koʻrinmas 
tuygʻularini jo aylagan roʻmolchasini sovgʻa 
qildi. Bu roʻmolcha ikki yoshning taqdirini 
uzilmas zanjirdek bir umrga bogʻlagandi...

— Mana shu voqeaga ham bu yil rosa ellik yil 
boʻlibdi, — dedi otaxon oʻsiq qoshlari ostidan 
qarab. — Oʻshanda ayolim bergan roʻmolchadagi 
bejirim naqshlarda sabrni, mehrni, did va 
farosatni his qilgandim. Sezgim aldamagandi. 
Ikki oʻgʻil, toʻrt qizni ulgʻaytirib, elga qoʻshdik. 
Ular ham oʻqimishli, oilasiga sadoqatli. Ayolim 
oʻsha roʻmolchaga bitgan mehrini mendan 
hech qachon darigʻ tutmadi. Fahm-u farosati 
bilan ota-onam, yaqinlarim koʻnglidan joy 
oldi. Oliy maʼlumotli boʻlib, maktabda ham 
oʻrnini topdi. Hayot qiyinchiliklarini sabr 
bilan yengdi. Hozir men yetmish besh, ayolim 
yetmish yoshni ortda qoldirdik. Ishonasizmi, 
taqdirimizni uzilmas rishtadek bogʻlagan oʻsha 
roʻmolchani hozirgacha saqlayman. Roʻmolcha 
hikoyasini farzandlarim, nabiralarimga ham 
soʻzlab berganman. “Bunaqa roʻmolcha 
toʻqiydigan qizlar hozir yoʻq-da, bobo”, deydi 
ular. Mana shu joyda tilim lol boʻlib qoladi. Axir 
unashtiriladigan yigitga qiz qoʻli bilan toʻqigan, 
tikkan roʻmolcha, qiyiq sovgʻa qilinmasmidi? 
Ular shunchaki buyum emas. Buni oʻz 
hayotimda sinaganim uchun aytyapman. Afsus, 
bugun qizlarning ichki olamini namoyon 
etadigan bunday buyumlar toʻqish anʼanasi 
unutib yuborildi. Bu eng goʻzal qadriyatimizga 
aylangan odat edi. Nazarimda, hozirgi qizlarning 
bunday ishlarga toqati ham, ishtiyoqi ham yoʻq.

Otaning kuyinganicha bor. Shu oʻrinda oʻsha 
yigitning sinchkovligi, didiga ham tasanno aytish 
kerak. U qizning chiroyi, otasining boyligiga 
uchmadi. Didi, mehri, sabrini sinadi. Mana, 
keksayib, umr daftarini varaqlab, kutganidan 
ham ziyoda mazmun topa olyapti. Eng asosiysi, 
bu qadriyat, bu anʼana farzandlarida ham davom 
etmoqda.

Ushbu hikoya chuqur mulohazaga chorlaydi. 
Nima uchun bugun oilalar oʻta moʻrt, hatto 
farzandlari boʻla turib ham arzimagan 
bahona bilan turmush rishtasi uzilib ket-

yapti? Vaholanki, oilalar mustahkamligi bilan 
shugʻullanuvchi idoralar, davlat va jamoat 
institutlari faoliyat yurityapti, ular oldiga 
qoʻyilayotgan talablar ham salmoqli. Axir oila 
jamiyatning asosi-ku. Shu qoʻrgʻonda tinchi, 
halovati borning ishida unumi, hayotida mazmun 
boʻladi-da. Nazarimda, farzandlarimizga juft 
tanlashda eʼtibor qaratayotgan mezonlarimiz 
qadriyatlarimiz chegarasidan chiqib ketdi. 
Sinovlarimiz ham oʻta yuzaki boʻlib qolmoqda. 
Toʻgʻri, taraqqiyot taqozosi tufayli juftiga atab 
roʻmolcha toʻqiydigan, qiyiq tikadigan qizlar 
topilmas, yigitlarni jamoat ichida, maʼraka-
marosimlarda sinab koʻrishning iloji yoʻqdir, 
ehtimol. Ammo yigit-qizlarni bir-ikki martalik 
uchrashuv orqali emas, muomala madaniyati, 
kitobxonligi, bilim darajasi, pazandaligi, 
roʻzgʻor ilmini qay darajada oʻrgana olgani, 
oilaparvarligi va hokazo yoʻllar bilan sinash 
mumkin-ku! Bugun oila qurayotganlar ham, 
ularning boshini birlashtiradigan kattalar ham 
keragicha oʻrganilmayapti. Quda-andalikning 

eng muhim tosh-tarozisi hamon oldi-berdidagi 
siylovu toʻylardagi dabdaba boʻlib qolmoqda.

Bir oilani bilaman. Eri vafotidan keyin ayol 
izmidan chiqmaydigan yolgʻiz oʻgʻlini “unisi 
boʻlmasa, bunisi” qabilida ikki emas, uch emas, 
rosa olti marta uylantirdi. Oilaning boyligiga, 
yigitning koʻrinishiga uchganlar surishtirib 
oʻtirmay, quda tutinaverdi. Bir-ikki yil oʻtib, 
qizi qaytib kelaverdi. Oʻz fikriga ega boʻlmagan 
yigitning hozir besh xotindan olti farzandi bor.

Yaqinda shu ayolni uchratib qoldim, rangida 
rang yoʻq.

— Oxirgi paytda yigʻloqi boʻlib qoldim, — 
dedi u salomatligidan shikoyat qilib, koʻziga 
yosh olarkan. — Qon bosimim tez-tez koʻtarilib 
ketyapti...

Qarashidan bosib oʻtgan hayot yoʻlidan, 
yolgʻizginasining turmushiga nooʻrin daxl 
qilganidan afsus-nadomat sezilib turibdi. 
Aftidan, “Mendan keyin oʻgʻlimning 
turmushi nima boʻlarkan, mehr bera olmagan 
farzandlarining qay biri unga asqotarkan?” 
degan oʻy uning ich-etini kemiryapti. 

Mana xulosa chiqarish uchun ikki taqdir. 
Inson dunyoga bir marta keladi. Yaratganning 
irodasi, davlatimiz qonuni bilan barpo 
boʻlayotgan, inson atalmish buyuk moʻjiza 
 dunyoga kelayotgan oiladek muqaddas 
qoʻrgʻonga bepisand yondashuv ortidan hech 
kim u dunyoga gunohi azimni ortmoqlab 
ketmasin. Axir ajralishlar ortidan qancha-qancha 
goʻdaklar asosan ota, juda kam holatlarda ona 
mehridan benasib qolmoqda. Har qancha boylik 
yoki arzimagan aliment ularning qalbidagi 
boʻshliqni toʻldira olmaydi.

Har bir oilaning kelajagi uning 
mustahkamligida, xalqona aytganda, unib-
oʻsishida, tup qoʻyib, palak yozishida. Bu, 
albatta, kelin olib, qiz uzatishga azaliy 
eʼzozlanayotgan qadriyatlar va odatlarimiz 
asosida yondashishni taqozo etadi.

Xadichaxon KARIMOVA,
jurnalist

Hunarmandning aytishicha, Jizzax 

viloyatining Paxtakor tumanida tayyorlanayotgan qoʻl 

mehnati namunalari 20 ta davlatga eksport qilinyapti. 

AQSH, Germaniya, Rossiya, Turkiya, Eron, Hindiston kabi 

mamlakatlardan buyurtmalar koʻpligi quvonarli.

Milliy oʻzligini anglagan har qanday odam yillar davomida 
oʻzini oqlagan qadriyatlarimiz, urf-odatlarimizni eʼzozlashi, 
bardavomligiga hissa qoʻsha olishi, yangi avlod ongiga ham 
singdirib borishi zarur. Bu bilan, avvalo, oila va jamiyatning 
maʼnaviy muhiti barqarorligi taʼminlanadi. Maʼnaviy muhit 
barqarorligi esa barcha sohalardagi taraqqiyotga bevosita 
taʼsir oʻtkazadi.

